. Mak .
Na-kel-uri-an tovoi aMak totosi
Ase itos nalobulat egai?

“Novanuan lotokad namitisau han nasoruan
siGot lunau ke namantuhmar sua, nahasan aMak,

itos gat nabol gail aPita tokel husur aYesu. Lokis
aMak han aJon Mak am.
Itos nalobulat egai han nasa?

Itosi han navanuan pisi labelaboii ke aYesu tovi
aKristo, aGot totabtabuh lan, evi aNatun aGot.
[tosi han navanuan pisi labikad nadslomian len
aYesu.

[tosi mos ase?
Itosi mos alat lasavi Ju lototoh len naut tiltile

gail naut aRom toil a mio han gail.
Nasa evisi len nalobulat egai?

AYesu igol nadanan san iparpar len namerikel
san gail lotovi tarhat sinavanuan gail. Ale aYesu
evusan ahai susur san gail.

Nalobulat ehusur as galito?

Ehusur aYesu toke navanuan lipair dan nasaan
salit gail, dalom nasoruan siGot. Ehusur ahai
susur san gail, ehusur naluvoh gail lotohusur
aYesu, maymar len namerikel togol gail. Ehusur
navanuan gail lotomatahun aYesu.

Natgalenan evisi nais?
AYesu epusan mai igol namerikel gail len

nasihau A.D. 26 vabar 30.
Natgalenan evisi a be?

Nalobulat egai ibol husur nasa tovisi len naut
a Jutea.

NaKristen gail ta sutuai lukel ke aMak itah mai
aPita len nayaran san gail, ale itos gat nasa
aPita tokele. Len nalobulat egai aMak itos gat
nabol husur aYesu, be ikel ur nasa aYesu to-
gole, sakel masuv han napusanan siYesu. Ikel
ur namerikel aYesu togol gail, han navanuan

labelaboi sahot nadanan san. AMak elagon ke
tiparpar ke aYesu tovi Natun aGot, be egom vi
lan navile a pan han Belayon Bisa vasa ale han
bimat. AMak itos nalobulat egai han navanuan

gail labiday am han labehusur aYesu, naut

kamas namauran bidar o labelanon bisa vasa.

1) Natubatan han na-kel-uri-an tovoi, nautau-
tan han nauman siYesu (1.1-13)

2) AYesu eum len naut a Kalili (1.14-9.50)

3) AYesu erin naut a Kalili evi Jerusalem (10.1-

52)
4) Nauman siYesu len nabiltivile Jerusalem,

nawik namakot ei (11.1-15.20)
5) Nomatan siYesu (15.21-47)
6) Na-le-mohat-an siYesu dan noematan (16.1-20)

AJon Baptais eutaut han napisal
(Mat 3.1-12; Luk 3.1-18; Jon 1.19-28)

1 Egai natubatan han na-kel-uri-an tovoi husur
aYesu Kristo tovi Natun aGot.* 2 Ehum ahai
kelkel ur sua, alsaiah totos gat nasa aGot tokel mai
aNatun. Ike,

“Geris! Dereh nesavat ahai pispisul sagw
teil a mo han gaiug,

hon beutaut hon napisal sam.™

* 1:1: Natosian galevis ta sutuailasake aNatun aGot. * 1:2: Mal
31

3 Nadoll(dol sua satokai len naut masmas tobabesw
e

‘Geutaut han napisal nios Nasub,
gigol napisal san gail linor!” ”*
4 Imagenan, aJon evisi, itoh len naut masmas
tobabesw, ikel uri ke, navanuan gail limasbaptais
han Bimasil ke lotopair dan nasaan salito van han
aGot hon Berubat nasaan salit gail.
> Novanuan naut a Jerusalem mai naprovens

Jutea kavkav luvan han labesasalory hani. Ale
nabor) lotokel vahot nasaan salit gail, ibaptais han
galito len Nawisel Jortan.

6 Nahurabat siJon, luvaii han navurun nakamel,
ale nahau tutuv evi nahurhubuluk. TIhanhan
nalokust, ihanhan nahani nasukapak toum honi.T
7 AJon ikel uri ke, “Avan sua dereh tegom a tahw
len ginau, gai idar sahor ginau, ale ginau nasanor
kasi han nabetanadur, sah rubat nshau han naribut-

but san.} 8 Ginau nubaptais han gamito han nawai,
be dereh gai tibaptais han gamito han aNunun
aGot.”

Noabaptaisan siYesu
(Mat 3.13-17; Luk 3.21-22)
9 Len nabor) sua, aYesu iyar len naut a Nasaret
a Kalili gamai ale aJon ibaptais hani len Nawisel
Jortan. 10Nabor) aYesu tomadhale mahat dan nawai
enan, eris aGot totar pul namav han tosanav ale

* 1:3: Isa40.3 T1:6: 2Ki 1.8. Nalokust ehum natohtohlomatu

be ihan natideh tomaur tokad nalute. ¥ 1:7: Evislevgaillotosah
rubat nahau han naributbut silat lotovi lohoim, ale naslev evi naut
komas len nanauan salit gail.



Mak 1:11 iv Mak 1:18

eris aNunun togem vi pan vi lan, suman natav.§
11Beti esasalor) han nadoldol togam len namav toke,
“Gaiug govi anatugw uluman sagw notolamas bun

gaiug, nohahavur masuv han gaiug.”*

ASetan italtal sobuer han aYesu hon bigol bisa
(Mat4.1-11; Luk 4.1-13)
12 Vaha-sua njai aNunun aGot esahar aYesu vi lan

naut masmas tobabesw. 13 Itoh ei len namaribor
tovi 40 ale aSetan italtal sobuer ke tigol nasaan.

Itoh mai narivatvat nalilihai lotolaboi labisah
popasi ale ayel gail lovi tarhat san.

Ahai susur metakav gail
(Mat4.12-22; Luk 4.14-15, 5.1-11)
14Husur nabor) galenan, aenemi sijon lutah gati,
rini len naim babanis. Beti aYesu evi Kalili, ikel

ur na-kel-uri-an siGot.™™ 15 Ike, “Namityal egom
tia, natohan pipihabalan aGot egom papadar. Miti-
pair dan nasaan samito, dalom na-kel-uri-an tovoi

enan!”

16 Boy sua aYesu toyaryar bitas tarhat
Nabiltiwai Kalili, eris alarmivan, aSimon mai
aAdru artobar han nalevlev len nabiltiwai husur
arovi vanuan nasahiehan. 17 Ale aYesu ikel mai
galaru ke, “Maregomail  Marehusur ginau ale

nigol maregam vi vanuan na-sah-han-navanuan-
an!” 18 Vaha-sua nai arorin nalevlev salar gail,
arohusuri.

§ 1:10: Natav evi noman namasav sua tohum navimal topahapahw.
* 1:11: Psa 2.7; Isa 42.1 ** 1:14:  Lutah gat aJon Baptais
nasihau esua hudhute husur nabor aSetan totaltal ris aYesu han
bigol bisa. AHerot Antipas erirj aJon len naim babayis husur ajon
tokel tabtab han aHerot ke togol nasaan. Ris Mak 6.14-29.

19 Nabor) aYesu toyar kakereh am husur bitas,
eris aJemes mai aJon alarmivan, anatun aSepeti
galaru. Arusah len nabot salito, arobutan nalevlev
salit gail lunor. 20 Vaha-sua nai ekis galaru han
arbitah maii, ale aroriny atoemalaru len nabot mai
navanuan hauman gail, ale arutah maii, arohusuri.

AYesu ehut nanunun sua tosa
(Luk 4.31-37)

21 AYesu mai ahai susur san gail lovi lan nav-
ile a Kapernaum, ale len naSappat ebis len naim
nabonbonan seJu gail, epusan. 22 Navanuan
lupay len napusanan san bathut epusan sunian
naulumian tokad na-il-a-mio-an Kkitin, sasumian
ahai pusan gail han nalo. 23 Len namityal enan
pai len naim nabonBonan salito ikad naulunian
tokad nanunun namargobut. Ikai, 24 ike, “Yesu ta

Nasaret, gumab han ginamito? Gogom han gabigol
namtebuer a? Ginau nolaboi gaiug. Nolaboi go-
tovi siGot, gotogam niosi.” 25 AYesu esivoh len
nanunun namargobut, ike, “Gemadau! Gimakuv
dani!” 26 Ale nanunun namargobut igol atenan
totaltaloyy han nahumatmat, ikai habat ale na-
nunun namargobut imakuv dani. 27 Navanuan
gail lumanmar) lan, lotubat sor husur nasa tovisi.
Lousus galit gabag ke, “Napusanan veveu tomabe
ganan? Ikad nadayan han na-il-a-mo-an! Ikele han
nanunun tosa gail ale lugol husur nasa tokele!”

28 Na-kel-uri-an husur nasa aYesu togole ipernan
tutut han naut pisi len naut a Kalili.

AYesu igol navanuan isobur lumaur
(Mat 8.14-17; Luk 4.38-41)

29 Nabor) aYesu mai ahai susur san gail loto-
vivile dan naim nabonBonan seJu gail, lutah mai
aJemes, ajon, lovi lohoim seSimon mai aAdru.
30 Anan asoan aSimon ipat len namel, namasahan
igol niben topud. AYesu tobis, veha-sua nai lusor
husur aliten maii. 31 Ale aYesu ivan hani, etagau
navalan, elivi vi mahat han Bebatah. Namasahan
inor dani ale ile mahat, ilav nahanian mai galito.

32 Naboyy namityal tomasur, naut togomgom,
navanuan gail losahar alat lotomasah mai alat lo-
tokad natemat gail van han aYesu. 33 Navanuan
pisi len nabiltivile kavkav loluvoh il bopita. 34 Ale
igol isobur lotokad namasahan tiltile lumaur. Ehut

natomat isobur ale igol lodadas labisor husur
lolaboi gai tia.

AYesu ikel ur nasoruan siGot len naut a Kalili
(Luk 4.42-44)
35 Pelan han, dudulan somiilan, naut salan sal,
aYesu ile moahat, evivile, evi tut sua len naut

tobabesw ale isor tuy ei. 36 Idareh aSimon mai
alat lototah maii, ludoni. 37 Nabor) lotosabi luke,

“Navanuan pisi lokatkata dor) gaiug.” 38 Be aYesu
isor var galit ke, “Datevi tut ideh am, len naut gail
lotodar vis navile egai han nabikel ur nasoruan
siGot ei. Husur nogem miosi.” 39 Na iyar tur pis

naut len naut a Kalili, ikel ur nasoruan siGot len
naim nabonbonan salito ale ehut natamat gail.

AYesu igol avan sua tokad naleprosi imaur
(Mat 8.1-4; Luk 5.12-16)
40 Naulumian tokad naleprosi egom tanedur

taban aYesu, eniri ke, “Gabelanoni, golaboi gabigol
nabimaur, nabiveveu.” 41 Nalon aYesu itanis

masu¥ hani, isar hon navalan, ibari, ikel maii
ke, “Nolagoni. Gimaur, giveveu!” 42 Vaha-sua
nai naleprosi ivan dan atenan, imaur, iveveu.
43 Beti aYesu esavati van, ikai tasi 44 ke, “Sagikel
natideh mai avan ideh, be gia Yusan gaiug han
ahai tutumav hon bBebunus husur nibeni. Beti
getutumav han naviolan han naveveuan sam
aMoses tokel bun gail han navanuan labelaboi
sohoti ke gotomaur.”*

45 Avil ategaii ivan, ikel ur nasa tovisi hani.
Igole van van na-kel-uri-an enan ibar naut isobur.
Naten igol aYesu salaboi bebis len navile ideh len
nahon navanuan gail bathut naluvoh ludar visi, be

itoh len naut gail lotobabesw. Be navanuan gail len
naut pisi ei logomgam hani sal.

2

AYesu igol avan sua natarhaben tomat imaur
(Mat 9.1-8; Luk 5.17-26)

1 Husur namaribory galevis, aYesu etalmam vi
Kapernaum. Nabory tobar naut enan, sadareh,
husur ke navanuan isobur lotosasalor) hani ke totoh
ei, 2logom han naim san gol loririhit lohoim mai

vivile. Lasalaboi labeil bopita am. Ale aYesu ikel
ur nasoruan mai galito. 3 Navanuan galevis logam
hani, ivat lupat naulunian natarhaben tomat, 4 be
lodadas labibar aYesu bathut naluvoh. Ale lopalau
vi mahat len navurun naim topapav, ludakuvi, gol

nabur a mahat han naut aYesu totoh lohoim lan.
Ale loriy tur han nabateh vi pan, atenan natarhaben

* 1:44: Lev14.1-32

tomat, topat lan. 5 Nabor toris nadalomian sal-
ito, aYesu ikel mai atenan natarhaben tomat ke,
“Natugw, nasaan sam gail lumarubat.”

6 Be ahai pusan han nalo lotobatah ei lunau
natgalenan len nalolit ke, 7 “Gai ekamaienan mabe?

Isor madas aGot! AGot sabon nai elaboi berubat

nasaan dan navanuan!” _
8 Voha-sua 1jai aYesu elaboi nanauan salito ale

ikel mai galit ke, “Imabe matunau magenan len
nalomito? 9 Nabikel mai ategai notarhaben tomat ke,
‘Norubat nasaan sani gail,” o nabike ‘Gile mahat, pat

nobateh sam, giyar, nosa emadmadau am?* 10 Be
nuke matelaboii ke aNatun Navanuan ikad nadarnan
han na-il-a-nmo-an han Berubat nasaan len navile a
pan. Nokamaiegai han nabevusan nadanan en mai
gamito.” Ale aYesu ikel mai atenan natarhaben
tomat ike, 11 “Nukel mai gaiug, gile mahat, pat
nabateh sam, givahim sam.”

12 Vaha-sua nai atenan ile mahat, ipat nabateh,
evivile len nshon navanuan pisi. Lumarnmar masuv
lan ale lusal suh nayalyalan siGot luke, “Datsaris
natideh tomaienan bor) ideh sal!”

AYesu ekis aLevi (aMattiu)
(Mat 9.9-13; Luk 5.27-32)

13 Beti aYesu evivile, etalmam han biyar tarhat
nabiltiwai Kalili. Nabiltiluvoh egoam hani ale
evusan galito. 14 Len nayaran san van, eris aLevi

* 2:9:  Nabory aYesu tokemaienan, navanuan lotokad namitisau
len nasoruan siGot lunau ke namilen imaiegai ke: Avan ideh
edadas bigol eru en pisi, ale nobike, ‘Norubat nosaan sam gail,
matsalaboii ke lumarubat o lasamarubat. Be nabike, ‘Gile mahat,
giyar!” matolaboi matberisi ke imaur.

anatun aAlfeus tobatah len napasvalaval han nataks,
ale ikel maii ke, “Gitah mai ginau, gehusur ginau!”
Ale aLevi ile mahat, ehusuri.t

15 Na aLevi eus aYesu mai ahai susur san gail
han lsbihan lohoim san. (Ikad navanuan nataks
mai navanuan Nasaan isobur lotohan ei husur ikad

navanuan tosobur maienan lotohusur aYesu.) 16 Be
naboy ahai pusan han nalo galevis lotovi Farisi lo-

toris aYesu tohan mai navanuan gail lotomaienan,
lous ahai susur san gail ke, “Imabe tohan mai
navanuan Nataks mai navanuan nasaan gail?”

17 Nabor) aYesu tosasalon) han natenan ikel mai
galit ke, “Savi alat lotomaur lotovan han navanuan
nareran han Birer han galito, be alat lotomasah

nai. Ginau nasagam hen nabekis alat lotonor o

alat lotonau ke lotonor, be nogom han nabekis
navanuan Nasaan gail.”

Nausian husur namaribon navanuan Sahan
(Mat 9.14-17; Luk 5.33-39)

18 Len namaribor) galevis ahai susur sijJon mai
naFarisi gail lasshanf han labisor tuv. Ale logam
han aYesu lousi ke, “Ahai susur siJon gail mai ahai
susur sinaFarisi gail lasshan han labisor tuv, be
ahai susur sani gail 1asamagenan. Imabe?”

19 AYesu isor var galit ke, “Matunau ke navanuan
lototah mai naulumian tolah, lasahan len nahanan
nalahan a?  Aoa!  Asike lumaienan naboy
naulunman tolah totoh mai galit sal. 20 Be

T 2:14: Levi: Mat 9.9; Luk 5.27. ¥ 2:18: NaJu gail lasshan
len namaribor) galevis han labisor tuv, lasshan han labitar) husur
nNamatan 0 natsua tosa tovisi hum nabiltidu mai lasahan len nabor)
totibau galevis salito.

nauluman tolah, nsborn Begomai han lsbesshari
dan navanuan san gail, ale len nabor) enan asike
luhan.

21“Sakad avan ideh topisihoh han nakaliko veveu
len nahurabat tomatu. Tagole, napisihoh tamakuv
dan nahurabat tomatu gol na-tar-sili-an tamadasi
sohor ta nmo. 22 Natsual am, sakad avan ideh tobir
nawain lotomadhaum hani len nahurhuwain lo-
tomatu.$ Tagole, nawain veveu tatavah tur lan,
madas nawain mai nahurhuwain pisi.”

Nausian husur naSappat
(Mat 12.1-8; Luk 6.1-5)

23 Len nasSappat sua, aYesu toyar tur marireu
han nawit, ahai susur san gail lotubat kin bur

nohavhuwit gail.* 24 Na naFarisi gail lukel mai
aYesu ke, “Imabe lotogol nasa nalo tokai tasi len
naSappat?”

25-26 AYesu isor var galit ke, “Matsavurur laboi
natosian gail lotohol husur aTevit bor) ideh nabor)
gai mai alat lototah maii lotopar hanian, lotoma-
lkakat a? Nabor) aApiatar tovi biltihai tutumav, aT-
evit ebis len naim siGot, ihan nabata tolo ahai tu-
tumav sabolit njai lolaboi lobihani.™ Ale ilav nabata

galevis mai alat lototah maii.”™ 27 Beti aYesu ikel
mai galit ke, “NaSappat, aGot igole mos navanuan,
sagol navanuan mMos nasSappat. 28 Imaienan, aNatun
Navanuan evi masta, evi masta han naSappat am.”

§ 2:22: Nahurhuwain evi nahurhunani o nahurhusipsip lotobir
nowain veveu burhulon.  2:23: Deu23.25  2:25-26: Lev
249 ¥ 2:25-26: 1Sam 21.1-6

3

AYesu igol navalan navanuan imaur

(Mat 12.9-14; Luk 6.6-11)

1 Len nabory sua tile am, aYesu ebis lohoim
nabonbonan sejJu gail totas, ale ikad avan sual
ei, navalan tomat, togam hum towas. 2 Navanuan

gail ei lomatan aYesu han ke laberis bigol atenan
Bimaur len nasappat. Bigole, dereh likot hani ale
kel uri ke tobur kotov nalo han naSappat. 3 AYesu
ikel mai atenan navalan tomat, togom hum towas
ke, “Geil rivuh.” 4 Beti eus galit ke, “Inor han
datbigol bivoi len naSappat 0 han datbigol bisa?
Inor hon datberin talmam han namauran o han
datbigol namatan?” Be naut ebut, 1asasor vari.

> Len nalol paypar san ekata mataltal han galito,
ilolosa han galit husur nakadulit ivonvon. Beti ikel
mai atenan ke, “Gisar han navalam!” Ale isar honi,
navalan imaur talmam. 6 Voha-sua 1ai naFarisi gail
lovivile, lubonbon mai alat galevis len napati tovi

tarhat siHerot hanlabisor utaut han lsbemadas bun
aYesu han bimat.

Naluvoh tarhabiltiwai Kalili

7 AYesu mai ahai susur san gail lovi lan
nabiltiwai ale nabiltiluvoh lohusuri.  Naboy
lotosasalorn husur natit pisi aYesu togole, navanuan
isobur logom hani. Logam len naut a Kalili, a
Jutea, 8 a Jerusalem, a Itumea, len naut gail
tarhat Nawisel Jortan mai naut gail lotodar vis
nabiltivile eru, a Tair mai a Siton. 9 Bathut
naluvoh totibau, ikel mai ahai susur san gail
ke leutaut han nabot viri han asike navanuan
labeluvoh dar visi. 10 Husur len namaribor) enan

igol isobur lumaur tia ale isobur am lotokad
namsasahan tiltile loririhit, dar visi han labibari.
11 Ale naboy navanuan lotokad nanunun tosa gail
lotoris aYesu, luteh len nahon, lukai habat ke,
“Gaiug govi aNatun aGot!” 12 Avil aYesu ikai tas
galito ke salikel vahot gai ke tovi ase.

AYesu itabtabuh len ahai pispisul lotovi 12
(Mat 10.1-4; Luk 6.12-16)
13 Beti aYesu etavehuh vi mahat, ekis alat gai
tolanon galito ale logam hani. 14 Ale itabtabuh len

galit lotovi 12 han lobitah maii; ekis galit hon ahai

pispisul gail hon besovat galit van han labikel ur
napisulan siGot; 15 ale ilav nadanan han na-il-a-

mo-an mai galito han labehut natamat gail. 16 Alat
lotovi 12 nahasalit lumaiegai: ikad aSimon aYesu
tokisihan aPita; 17ikad aJemes anatun aSepeti mai
aJon avan aJemes, ale aYesu ekis galaru Poanerkes
namilen Natun Nabiliurur galaru. 18 Ikad galevis
am, aAdru, aFilip, aPartolomiu, aMattiu, aTomas,
aJemes anatun aAlfeus, aTatteus, aSimon tovi

naSelot™ sua, 19 mai aJutas Iskariot berin aYesulen
navslan aenemi san gail.

AYesu mai aPeelsepul
(Mat 12.22-32; Luk 11.14-23, 12.10)

20 AYesu etalmam vahim len naim totohtoh lan
mai ahai susur san gail. Ale naluvoh logoam

Bonbon ei van gai mai ahai susur san gail lasakad
namityal ideh han labihan. 21 Nabor) nabathudud
siYesu lotosasalor) han nakelean husur nasa tovisi,

* 3:18: NaSelot evi avan ideh len naluvoh sua lotomatahun alat a
Rom, lotoke labibal mai galito, hut galit dan naut a Jutea.

luke litah gati husur luke tovinvinu. 22 Be ahai
pusan hannalolotogamlen naut a Jerusalem, luke,
“APeelsepul toil a nmo han natamat gail iwol hani.
Ehut natomat gail len nadanan sebiltitomat setomat
gail.”

23 Ale aYesu ekis galit gomai, isor mai galit len
nasoruan kata ke, “ASetan elaboi Behut aSetan
mabe? 24 Navanuan lototoh pipihabalan nakiy
len nakantri sua bibalkabar, nokantri dereh
timapulpul. 25 Nabathudud bibalkabarn, dereh
timapulpul. 26 Len navide tomaienan, aSetan

tobal mai gai gabag, alat pipihabalan latapapehw,
gai asike talaboi tail gogat am, nadanan san tanoi).
27 Nisor kata maiegai ke: Avan ideh salaboi bebis
lohoim sinabshariv todary han Bbitariv kuv natit
san gail. Be a mo, Bibayis gat abahariv, beti elaboi
bitariv kuv natit pisi dan naim san.f 28 Nukel
nakitinan mai gamit ke, aGot dereh terubat nasaan
ideh dan navanuan gail naut kamas labisor tas aGot
0 labemadas nahasan. 29 Avil avan ideh tosor
madas aNunun aGot, asike aGot erubat nasaan
enan dani bor) ideh. Be nasaan enan san, tonor
han napanismen, dereh tipat len atenan vi sutuai.”

30 AYesu ekamaienan husur ahai pusan han nalo
gail luke tokad nanunun tosa.

Noabathudud kitin siYesu
(Mat 12.46-50; Luk 8.19-21)

31 Beti avan aYesu matmat gail mai anan logem
taban naim aYesu totoh lan. Loil vivile, lopisul van
hani, kisi gomai. 32 Naluvoh lobatah dar vis aYesu,

T 3:27: Namilen ke avan ideh salaboi bevanah dan navalan aSetan,
be bibapis gat aSetan, elaboi behut natomat san gail.

ale lukel maii ke, “Geris, anani mai avam gail lous
gaiug vivile.”

33 AYesu isor var galit ke, “Ase lai tovi anagw? As
galit lai lotovi avagw gail?” 34 Ale ekata garu len
alat lotobatah dar visi, ike, “Gamit matovi anagw
mai avagw gail bogai. 35 Husur avan ideh togol
nasa aGot tolanoni, gai evi avagw o avavinegw o

anagw.”
4

AYesu ibol husur namisurhuwit
(Mat 13.1-9; Luk 8.4-8)

1 AYesu etubat pusan tatas tarhabiltiwai Kalili.
Nabilitluvoh logam Bonbon dar visi gol tosah len
nabot, batah han Bepusan. Ale navanuan gail pisi
losuh papadany han nabiltiwai, a ut. 2 E¥usan

galit han natit isobur len nabol pusan gail. Ale
len napusanan san ikel mai galit ke, 3 “Sasaloy)!
Navanuan namabulan han namisurhut gail ia bubu-
lan namisurhuwit. 4 Nabory) tobubulan gail, gale-
vis luteh metpisal, ale naman namasav gail logam
han pis gail. > Namisurhuwit galevis am luteh
len naut tobar vat, natan tokakereh lan, ale lu-
tov tutut husur natan enan sasareh. ¢ Nabor na-
mityal tovisi, esun bun gail ale lumayoh husur
lasakad naharhate. 7 Namisurhuwit galevis am
luteh len tan tobay hau tokad nasunite lan, ale
nabor nawit totov, nahau eruy gut buni, gol savan.
8 Namisurhuwit galevis am luteh len tan tokanoh.
Lutov, lovivi mahat ale luvan. Sua ivan vakad 30,
sual am ivan vokad 60 ale sua tatas am ivan vakad

100.” 9 Beti aYesu ike, “Novanuan tokad nadarinan
han Besasalor, tesasalon!”

AYesu ibol pusan hon nasa?
(Mat 13.10-17; Luk 8.9-10)
10 Nabor) aYesu totoh sabon mai ahai susur san

lotovi 12 mai galevis am, lous namilen nabol
pusan gail hani. 11 Ale ikel mai galit ke, “AGot ikel
vohot nasa tosusuah husur natohan pipihabalan
mai gamito han matbelaboii. Be alat lototoh vivile,

nukel nakitinan pisi mai galito len nabol pusan
gail 12han natosian siGot bisarpoh toke,
“ ‘Naut kemas labekata, kata,
lasakata laboi nasa aGot togole;
naut kemas labesasalor, sasalor),
1asasasalor) Iaboi nasa aGot togole.
Asike latamagenan, l1atapair van han aGot

ale tarubat nasaan salito.” ”™*

AYesu isor vesvasai nabol pusan husur

namisurhuwit
(Mat 13.18-23; Luk 8.11-15)

13 Beti aYesu eus galit ke, “Matsaloboi namilen
nabol pusan enan a? Bimagenan, matelaboi
nabol pusan ideh mabe? 14 Navanuan namabulan
ebubulan namisurhuwit gail tovi nasoruan siGot.
15 Namisurhuwit toteh metpisal ehum alat lo-
tosasalory han nasoruan siGot. Ale nabor lo-
tosasalor) hani, vaha-sua yai aSetan egomai, lav
kuvi dan galito. 16 Navanuan galevis lohum
namisurhuwit toteh len tan tobar vat. Nabor lo-
tosasalor) han nasoruan, ibar nalolito, voha-sua nai

* 4:12: 152 6.9-10

lohahatur lan. 17 Be husur lohum nawit naharhate
sakir sadary), lasatov sabalav. Ale nabor lotolagon

tosa 0 navanuan gail lotomadas bun galito bathut
nasoruan tobar galito, luteh dan nadalomian.
18 Navanuan galevis am lohum namisurhuwit toteh
len tan tobary hau tokad nasunite lan. Losasaloy

han nasoruan 19 be nalolit etuhatuh han namauran
han navile eg a pan, nalamasian han natite mai

na-lanon-masuv-hani-an han natgalevis amlobis len
galito golloruy gut bun nasoruan han asike bivan.
20 Navanuan galevis tile am lohum namisurhuwit
lototehlen tan tovoi. Losasalory han nasoruan, ibar
nalolito, ale lu¥an masuv, galevis luvan vakad 30,
galevis luvan vokad 60, galevis am luvan vakad
100.”

Nabol pusan husur namial
(Luk 8.16-18)

21 Beti aYesu eus galit ke, “Ikad avan ideh
topat namial han Besusuani pipihad o pipimel
a? Ao! Erini a mahat len nahai naniial toilil lan.

22 Husur natideh tosusuah dereh aGot tevahoti
ale natideh topat len namargobut dereh aGot tigol

tevivile, tiparpar. 23 Navanuan tokad nadarirjan han
besasaloy, tesasaloy!”

24 Beti isor totas mai galit ke, “Matelalagau han
gamito! Matesasalor) husur nakelean sagw. Dereh
aGot tilav nalsboian mai gamito tonor hun na-
sasalon-husuri-an samito, ale tivan am. 25 Bathut
avan ideh nalon tomabur han nasa notokele, dereh
aGot tilav naleboian am maii. Avil avan ideh
tomatahun Belaboi nasa notokele, dereh aGot tilav
kuv nalaboian gai tokade dani.”

Nabol pusan husur namisurhuwit totov

26 Beti aYesu ike, “Natohan pipihabalan
aGot imaiegai: Ikad nauluman tobubulan
namisurhuwit len tan. 27 Noboy topat
len nalenmariug o tolele len nalennayal,
namisurhuwit itov, evivi mahat. Be itov vi mahat

mabe? Atenan salaboii. 28 Natan sabon evahasus
han nawit: a nmo nalute evisi, itov ale evi mahat,
beti i¥an han nahavhate, ale ikad namisurhute
tovi hanian. 29 Be nabor) namisurhuwit tomatu,
voha-sua 1jai atenan ivan, ita kokotovi han nabu

tohab husur nabor han namatuan egamai.””™

Nabol pusan husur namisurhumastat
(Mat 13.31-32; Luk 13.18-19)
30 AYesu isor tatas ike, “Dereh nenanov han na-
tohan pipihabslan aGot mai nasa? Nisor vasvasaii
len nabol pusan tomabe? 31 Imaiegai: Novanuan

imabul namisurhumastat len tan. Ekakereh sahor
namisurhut gail pisi len tan 32 be itov vi mahat

vatibau sahor nahanian pisi. Napashat gail topasil
lotibau gol ke, noman namasav lolaboi labeum han
nahai rodrjod halit len gail, len narol han.”

33 AYesu ikel nabol pusan isobur han bikel na-
soruan mai navanuan gail tonor han nalsboian lo-

tokade han labelaboi sahoti. 34 Len nahon navanuan
gail, natit pisi tokele, ikel mai galit len nabol pusan
gail nai. Be naboy totoh mai ahai susur san gail

sabolito, isor vasvasai namilen natgalenan.

* 4:29: Jol 3.13. Nabu tohab, naut tokan ipat len nalon, ale akis
aulelsrael luta kokotov nawit halito han nabbu tomaienan.

AYesu igol nalan mai nabiltiwai arovi pan
(Mat 8.23-27; Luk 8.22-25)

35 Len nabor enan naut igomgom, ale aYesu
ikel mai ahai susur san gail ke, “Datevi tarhat
nawai egai.” 36 Na lorin) naluvoh, lusah maii len
nabot ale luvan. (Ikad nabot galevis am loto-
husuri.) 37 Losahovut han nabiltilan togemai tokud
han nawai. Nawai epus vi lan nabot gol totubat
pul hon Bemun. 38 AYesu ipatmari len napilo a
tahw, bathuwag. Lovanoni, lukel maii ke, “Eee
Hai pusan, namtomun! Gasanau ginamit a? Nabot
idod!” 39 Na aYesu ile mahat, esivoh len nalan,
ikel mai nawai ke, “Gemadau! Vi pan!” Ale nalan
idar buni, naut etarmat. 40 Beti eus galit ke, “Matovi
batmatahw gail a? Matsakad nadalomian sal a?”

41 Ahai susur gail lominminikot habat. Lousus
galit gabag ke, “Ategai ase? Nateru eg am, nalan
mai nabiltiwai lugol husur nasa tokele!”

)

Nauluman tokad nanunun tosa gail, aYesu igol

imaur
(Mat 8.28-34; Luk 8.26-39)

1 Ale lubar natarhat nabiltiwai enan, len naut a
Kerasa. 2 Nabor lotobar naut enan, aYesu imarirn
dan nabot. Vaha-sua jai naulunian tokad nanunun
tosa egom len naburhuvat namatan gail ei, ebubur
mai aYesu. 3 Atenan itoh burhuvat namatan gail.

Novanuan gail lodadas labibanisi am hen natsen.
4 Lubapgis narien galaru mai navalan galaru han
natsen vaha-sobsobur tia, be igol natsen tobapis
navalan imarmarikot, mai natsen tobayis narien,

illabuburi. Sakad avan ideh tokad nadanan han
Betagau gati. > AKis len nalennayal mai nalenmar-
iug,iyarlablen naburhuvat namatan mainavehuh
gail, ikai habat, tiv sisil niben gabag han navat.

6 Nabor) aYesu totoh a tut dani sal, atenan erisi,
igam van hani, etanyedur bathurien. 7-8 AYesu ikel
mail ke, “Nanunun gotosa, gimakuv, givan dan
ategai!” Atenan eis, ikai habat ike, “Gaiug, savi
han gabemadas ginau, Yesu, aNatun aGot toyalyal!
Len nahasan aGot nonir gaiug ke sagipansem
ginau, sagemadas ginau!” 9 Beti aYesu eusi ke,
“Nahasarh ase?” Ale ike, “Nahasagw aLuvoh husur

namtusobur.” 10 Ale lonir veha-sobsobur hani ke
satehut galit vi lan naut a tut ideh.

11 Len natarhavehuh ei ikad nabiltivashabuai
lotohan. 12 Ale natemat galenan loyir aYesu

ke, “Savat ginamit van hen navashabuai han
namtbebis len gail.” 13 Na idani hani. Ale natomat
lumakuv dan nauluman, lobis len nabuai gail.
Ale navashabuai lomiur, sarmar vi pan vi lan
nabiltiwai. Ikad nabuai tovi 2,000 lotomun,
lotomat len nabiltiwai.

14 Alat lotokatkata taban navashabuai, lugam dan
naut enan_vi lan nabiltivile mai naut lotodar
visi han labikel ur nasa tovisi. Ale navanuan gail
lugam gom hon laberis nasa tovisi ei. 15 Ale
logoam han aYesu, loris atenan a mio tokad naluvoh
han natomat ale lorisi ke esun nahurabat, ebatah,
imaur tatas, nonauan san etsalmam, imasil. Na
lomatahw. 16 Beti alat lotoris nasa tovisi, lukel ur
natit pisi tovisi mai galit lotomadhagomai. Lu-
sor husur nauluman tokad natomat gail ale lusor

husur nabuai gail. 17 Imaienan, navanuan gail len
naut enan lotubat yir aYesu ke teriy naut salit gail.

18 Naboy aYesu tosah len nabot, naulunian a
mo tokad natemat gail enir aYesu han bitah maii.
19 Be aYesu sadam heni, ike, “Givahim van han
nabathudud sam ale kel mai galito han natit pisi Na-
sub togole mos gaiug mai nalolosaan tokade len
gaiug.” 20 Ale atenan ivan, len naut a Tekapolis,
etubat kel ur natit pisi aYesu togole niosi. Galit pisi
ei lumanman) len natit tokele.

Natabarehreh tomat, napahavut tomasah
(Mat 9.18-26; Luk 8.40-56)

21 Beti aYesu igam kotov nabiltiwai len nabot
talmam vi lan natarhate. Nabor) tobar natarhawai
ei, nabiltiluvoh logom Bonbon dar visi. 22 Beti
avan sua, nahasan ajJairus toil a nmio han naim
nabonbonan ei egom han aYesu. Iteh bathurien.
23Eyir aYesu, ike, “Nasub, anatvavigw papadar han
bimat. Gegam vahim bai han gaberin navalar lan
han bimaur, asike bimat.” 24 Ale aYesu ivan maii.

Nabiltilu¥oh lohusuri, loburuti. 25 Tkad
napahavut sual ei tomasah, nada han togam han

nasihau tovi 12 tia. 26 Novanuan nareran lusobur
lurer sobuer hani be lugol elayon isa vasa yai. Epur

han natit pisi san han Bevur galito, be somaur.
Emasah habat am. 2728 Esasalor) han nakelean

husur aYesu, ale ikel mai gai gabag ke, “Nabibar
nahurabat san, dereh nimaur.” Na eliligis han
gai len nalutoh madun aYesu, ibar nahurabat
san. 29 Vaha-sua njai nagaman han nada esib, ale
elaboi len niben ke tomaur talmam, namasahan san
inor). 30 Nabor) alitenan tobar aYesu voaha-sua pai

elaboi len gai gabag ke nadanan ivan dani. Na ipair
len naluvoh ike, “Ase tobar nahurabat sagw?”
31 Ahai susur san gail lukel maii ke, “Gebunus
naluvoh lotorihit gaiug. Imabe gotous ke, ase
tobar gaiug?” 32 Be aYesu ekatkata garu han
bisab navanuan tobari. 33 Beti napahatvut tolaboi
nasa tovisi hani, ematahw, ipab. Egom hani, iteh
bathurien, ale ikel nakitinan kavkav maii. 34 Ale
aYesu ikel maii ke, “Litegai, nadalomian sam igol
ke gotomaur. Givan, len nalorh gikad natamat,
na-lagon-isa-an sam inor.”

35 Nabory) tosorsor sal, navanuan galevis logam len
naim siJairus toil a mo han naim nabonbonan,
lukel maii ke, “Anatvavini imat tia. Sagemadas
ahai pusan am.” 36 Be aYesu, tosasalor) han nasa
lotokele, ikel mai aJairus ke, “Sagematahw. Riy
nalorm len ginau nai.” 37 Beti aYesu sadarh han avan
ideh han behusuri, be idan han aPita, aJemes mai
aJon, avan ajemes 1ai.

38 Naboy) lotobar naim sitenan toil a nmio han
naim nabBonBonan, aYesu eris navanuan gail lo-
towal tavtavor, lototan, lotois habat. 39 Nabopg
tobis lohoim ikel mai galit ke, “Imabe matolayon
isa, matutar) maiegai? Natabarehreh enan samat,
ipatmari nai.”

40 Lusor vilesi, luman sili. Be esavat galit vivile

ale esshar atoman natsbarehreh mai anan mai alat
lototah maii, ale ebis len naut natabarehreh topat

lan. 41 Etagau navalan alitenan ale ikel maii len
nasoruan san ke, “Talita koum!” namilen toke,
“Tuhtabarehreh, nukel mai gaiug, gile mahat!”

42 Vaha-sua nai natuhtabarehreh nadarm han tovi
12, ile mahat, iyaryar. Naboy lotoris natenan

lumanmar) habat. 43 Ale aYesu ikel idaryy mai galit ei
ke salikel nasa tovisi mai avan ideh. Beti ike, “Lav
Nnahanian ideh hon bihani.”

6

Alat a Nasaret lomatahun aYesu
(Mat 13.53-58; Luk 4.16-30)

1 AYesu erinp naut enan, evi Nasaret, naut
a im san, ale ahai susur san gail lohusuri.
2 Len naSappat etubat han napusanan len naim
nabonbonan ale isobur lotosassloy luparn luke,
“Ategal ilav natgalenan tokele a be? Namitisau
egal han nomauran tonor gai tokade egom len naut
a be? Igol mabe han namerikel lotomaienan?
3 Be ategai inau ke tovi ase? Gai evi navanuan na-
um-im-an fai, anatun aMeri, a¥an aJemes, aJoses,
aJutas mai aSimon. Avavinen gail lutoh gegai!”

Ale len nalol sasa salito lomatahuni.
4 Ale aYesu ikel mai galit ke, “Ahai kelkel ur,

navanuan gail loputsani len nanauan salito len naut
pisi, belen nautaimsan,len amahean gail mailen
nabathudud san, natsua, lasaputsani, lomatahuni.”

5 Edadas bigol namerikel ideh len naut enan, be
erin navalan len navanuan evis njai lotomasah ei ale
lumaur. 6 Ale ipan husur nadalomian salit tobuer.

AYesu esavat ahai susur lotovi 12 han labeum
mosi
(Mat 10.5-15; Luk 9.1-6)
Beti aYesu iyar husur navile visusua, epusan.

7 Ale ekis Bonbon han ahai susur san gail ale
etubat savat galit lorururu van. Ale ilav mai

galito nadanan han na-il-a-mo-an han labehut na-
nunun namargobut gail. & Ale ikele han galit ke,

“Samtilav natideh len navanan samito, samtilav
nabata, samtitariv nahad sasagon, samtilav navat
ideh len nshau tutuv samit gail. Mitipat nahai
tabatehw njai. 9 Matevalas naributbut be samtitariv
nahurabat gagel.”

10 Ale ikel mai galit ke, “Naim ideh matbebis lan,
mititoh ei vebar matberin naut enan. 11 Len naut
ideh lasahahatur han matbitoh lan, lasasasalor) han
gamito, materir) naut enan, dardar han nariemito
han namasiav Bimakuv dan gslaru. Natenan tevi
han Bbimasil han galit ei ke aGot sahahavur han
galito.”™

12 Imaienan, luvan. Lukel uri ke navanuan gail
limaspair dan nasaan salito. 13 Lohut natomat
isobur, ale lovahas navanuan isobur lotomasah han
naoil naoliv, ale lumaur.*

Nomatan siJon Baptais
(Mat 14.1-12; Luk 9.7-9)

14 AHerot Antipas, aKirn esasalory han nakelean
husur aYesu, bathut navanuan gail pisi lolaboi
nahoasan. Galevis luke “Atenan evi Jon Baptais
tole mahat dan namatan. Imagenan elaboi bigol
namerikel gail.” 15 Galevis am luke, “Gai evi

* 6:11: Noaboy naju gail lotoyaryar len naut savi salito, ludardar
han naributbut mai nahurabat salito han namasiav himakuv dan
gail. Lugol naten husur lotonau ke alat lssavi Ju mai naut salit gail
lobinbinal. Gegai aYesu ikel mai ahai susur san gail ke ligol husur
navide enan han bimasil han naJu gail lotomatahun labipair dan
nasaan salit gail ke len nabunusian siGot galit lobinbinal ale dereh
lipanis. * 6:13: Jem 5.14 T 6:14: Nabory) toke aHerot len

naut egai, evi aHerot Antipas tovi anatun aHerot toyalyal. AHerot
toyalyal ike aYesu timat nabor) tokakereh jai.

Elijah.” Galevis tile am luke, “Ahai kelkel ur bolai,
esunian ahai kelkel ur gail ta sutuai.”

16 Nabor) aHerot tosasalor) han natgalenan, ike,
“AJon, gai notota kotov nakadun, ile mahat dan

namatan! Imaur talmam!” . ' .
17 Evi aHerot enan tokel mai nasoltia gail ke

litah gat aJon, bapyisi, ale rini len naim babayis.
Igol tomaienan sil abareab siHerot, aHerotias.
Alitenan evi asoan aFilip, be aHerot avan aFilip
esohar kuvi ale ilah maii. 18 AHerot erir aJon len
naim babayis husur aJon ikel mai aHerot ke, “Len

nalo, sanor han gobesshar asoan avam.”™ 19 Na
aHerotias, nalon epanas aJon, elayon ke tigol timat
be edadasi, 20 husur aHerot ematahw len ajon, ike
aJon titoh maienan nai. Elaboii ke aJon tovi van-
uan tonor, tovoi buni. Nabory aHerot tosasalor
han aJon, edidimair hani; be naut kamas natenan,
elomas Besasalor) han ajon.

21Imaienan van van, be bor) sua aHerotias isab
napisal sua. Len nabiltibor han napasian siHerot,
aHerot igol nahanan mos nabiltivanuan gail loto-
tah maii, nakomada gail mai navanuan totibau gail
len naut a Kalili. AHerotias ikab han nabor enan
husur elaboi bigol aJon Bimat. 22 Nabor) anatvavin
aHerotias tobis ale tosav, aHerot mai alat lotohan
maii ei lohshavur masuv hani. Ale aKir) ikel mai
alitenan ke, “Us ginau han natideh gotolayoni ale
dereh nilavi mai gaiug.” 23 Ale ita gat na-kel-gati-
an sualennahasan ke, “Natideh gabeusi han ginau,
dereh nilavi mai gaiug, naut kamas bevi nahudhut
natan notovi kir lan.”

* 6:18: Lev18.16,20.21

24 Alitenan evivile, eus anan ke, “Neus nasa?”
Anan ike, “Geus nakadun aJon Baptais.”

25 Vaha-sua njai natobarehreh esatabul van han
aKip, ike, “Nolanon nakadun aJon Baptais. Nolanoni
len nasiloh sua. Nolayoni gag nai!”

26 Nabor) tokamaienan igol aKin nalon isa, be
husur tota gat na-kel-gati-an san len nahasan, ale
husur tokele len nahon alat lotohan maii, inau ke
naut kamas tomatahuni, timasgol nasa aliten tousi
hani. 27 Na veha-sua nai esavat nasoltia na-tata-
vanuan-an van han naim babanis han bita kotov
nakadun aJon ale pati gomai. Ale nasoltia ivan,
ita kotov nakadun aJon len naim babanis. 28 Ipat
nakadun aJon len nasiloh, lavi mai natabarehreh.
Ale natabarehreh ilavi mai anan. 29 Nabor ahai
susur siJon gail lotosasalory hani ke tomat, logom
pat niben van, tavuni len nabur namatan.

AYesu evanan alaluman lotovi 5,000
(Mat 14.13-21; Luk 9.10-17; Jon 6.1-14)

30 Noboy ahai pispisul gail lototslmam len
noyaran salito, lubon mai aYesu han labikel maii
hon natit pisi lotogole mai lotopusan honi.*
31 Navanuan isobur logomai, isobur luvan gol
aYesu galito losokad namityal ideh han labihan.
Imaienan aYesu ike, “Datevi tut ideh hon datbitoh
sabodato ale navnav kekereh.”

32 Na lusah len nabot sabolito, lorin) naut enan,

lovi lan naut tobabesw. 33 Wake isobur loris loto-
van ale lolaboi naut labevilan. Ale navanuanisobur

* 6:30: Mak6.7,12



Mak 6:34 XXVi Mak 6:43

len navile gail lugam vi lan naut en tobsbesw ale
lubari a mo.

34 Naboyy aYesu galit lotobar naut enan, lo-
tomarin) dan nabot, aYesu eris nabiltiluvoh ale
nalon itayis galito husur lohum nasipsip gail lo-
topar vanuan han Bekatkata taban galito. Ale
etubat vusan galit han natit isobur.™ 35 Namityal
ipair tia ale ahai susur san gail logam hani luke,
“Naut egai ipat a tut dan navile gail ale namityal

ivan pisi tia. 36 Savat galit van, han lobevi lan
naim visusua marireu mai navile gail lotodar vis

naut egai, han Isbepur hanian halit han labihani.”
37 Ris tosor var galit ke, “Gamit mau mitilav
nahanian mai galito!” Ale lukel maii ke, “Han
namtbevur nahanian hilategai navat han dereh
tevi han napurpuran han nahabati tomsalevtor.

Namtodadasi!”f 38 Ale aYesu eus galit ke, “Matukad

nabata evis? Mitia us kitevi.”

Nabor) lototolmam lukel uri ke, “Nabata erim mai
naieh eru.”

39 Beti aYesu ikele han galit ke letuan naluvoh
lebatah papehw len naliol tokasan. 40 Ale navanuan

lotovi 50 o lotovi 100 lobatah BonBon van vabar
galit pisi lobatah. 41 AYesu ilav nabata torim mai

naieh toru, ekata vi lan namay, ikel nasipaan han
gail ale ebur nabata. Ilav gail mai ahai susur
san gail han lobepapehuni. Ale epapehun naieh eru
enan am van han navanuan gail pisi. 42 Ale galit
pisi luhan, luhanukub. 43 Naluvoh lotohan tonon,

%

6:34: Num 27.17; 1Ki 22.17 i 6:37: Len nasoruan ta Kris
ike natenarius tovi 200, navat tomaienan elaboi bevur nauman han
navanuan hon nahabati tomalevtor.

ahai susur losanon nahudhubsta mai nahudhuieh

lotopat vagol nahad lotovi 12 lopul.* 44 Len naboy
enan alalunian lotohan lovi 5,000.

AYesu iyar len napon nowai
(Mat 14.22-33; Jon 6.15-21)
45 Nobo1n noahanan tonor, voha-sua nai aYesu

igol ahai susur sabolit lusah len nabot, il a mo,

hon labigam vi Petsaita, tarhobiltiwai Kalili. Ale
aYesu esavat naluvoh luvan. 46 Tosudslarm galit
tonor), etavehuh len navehuh han bisor mai aGot.
47 Nabor naut togomgom, nabot ipat rivuh len
nabiltiwai, ale aYesu itoh sebon a ut. 48 Eris lo-

tomabit hon navarusan husur nabot isoh Bur nalan.
Len nadudulan soniilan naut salan sal, aYesu egom

han galito, iyar len napon nabiltiwai. Ike tivot
taban galito, 49 be nabor) lotoris toyar len napon
nabiltiwai, lunau ke tovi nanunun sua. Lukai,
S0 husur nabor lotorisi galit pisi lominminikot. Be
voha-sua 1jai aYesu ikel mai galit ke, “Samtematahw.
Ginau bogai. Mitikad na-il-buri-an.” 51 Na isah
len nabot mai galito ale nalan evi pan, idar buni.
Ahai susur gail lumanmar) vasa, 52 husur lasalaboi
sal namilen namerikel aYesu togole husur nabata
gail, bathut nakadulit iv¥onvon.

AYesu igol galit lotomasah a Kennesaret lumaur
(Mat 14.34-36)

53 Nabor) lotogam tukot len nabiltiwai, luvahut

a Kennesaret ale lokir ei. >4 Lumariy dan nabot,

voha-sua 1jai navanuan gail len naut enan lokata

laboii. 55 Lugam tutur len naut kavkav enan, ale

* 6:43: 2Ki4.42-44

naut lotosasalor) hani ke aYesu totoh lan, lupat alat
lotomasah van hani len namilelit gail. 56 Len naut
pisi aYesu tovi lan, len navile, len nabiltivile, len
namarireu, loriry) alaten lotomasah lupat len naut

nomaket. Loyiri ke tidam han labibar nasumarhat
nahurabat san. Ale galit pisi lotobari lumaur.

7

AYesu isor husur nasa togol nabinbinalan len
novanuan

(Mat 15.1-9)

1Boy sua naFarisi mai ahai pusan gail han nalo
logom len naut a Jerusalem han laberis aYesu.
2 Lobunus ahai susur galevis siYesu lotohan be
lasakakasoval. (Navalalit saveveu len nanauan si-
Farisi gail 3 husur naFarisi mai naJu gail pisi
am lohusur tin han navide silat ta sutuai toke li-
maskakasaval len navide tonor betilolaboilabihan.
4 Nabor) lototalmam dan namaket, asike luhan vir
labelilos.™ Lohusur navide tosobur am ta sutuai
hum nakakasan han nabiliwai munmun, nabiliwai
totile mai naketel gail.)T

5 Imaienan naFarisi mai ahai pusan gail han
nalo lousi ke, “Imabe ahai susur sam gail lasahusur
navide sihavut sidat gail ta sutuai, lasahusur
navide han nakakasavalan, be luhan nabata?”

6 AYesu ikel mai galit ke, “Gamit matovi vanuan
gagoras, Nasa matukele, matsagole! Alsaiah ekitin
nabor) tokel ur nasoruan siGot husur gamito ke,

* 7:4: Len nasoruan ta Kris, naut egai elaboi bikad namilen Kke:
asike luhan vir lobekakas hanian ideh lototuri. T 7:4: Len
natosian ta sutuai esuhud han nasoruan toke nabiliwai munmun,
nabiliwai totile, naketel mai namel gail.

“‘Novanuan galegai loputsan nahssagw len naso-
ran salito,
wake len nololito, lunau ke notovi naut komas.
7Lulotu sobuer han ginau,
lopusan han nakelean sinavanuan,

hum tovi lo sagw.”
8 Husur gamito matugam dan nakelean todar siGot
hon matbehusur tin hen navide samit ta sutuai
lotovi napusanan sinavanuan njai.”
9 Ale ikele am mai galit ke, “Gamit matukad
namitisau han nagelean, husur matugel tabtab han

nakelean todar siGot hon matbeil gagat len navide

samit ta sutuai. Matunau ke nakelean san savi
natideh a? 10 Mitinau nasa aMoses toke, ‘Putsan

atomarh mai anam matmat len nanauan san,”™ mai
‘Avan ideh tosor tosa vasa han atoman o anan,
gai timasmat tebun.”* 11 Be gamit matuke ivoi
han avan ideh bikel mai ataman o anan ke, ‘Nasa
notokade han nabevi tarhat sam, noviol hani tia
mai aGot.” 12Imagenan matuke inor nai han asike

ev1 tarhoat setoman mai sinan len namiidolan salaru.
13 Ale len navide ta sutuai mattokade, matugol ke

nakelean siGot evi naut kamas njai. Gamit matugol
natit isopur tomaienan.”

Natit gail lotogol navanuan saveveu
(Mat 15.10-20)
14 Beti aYesu ekis naluvoh gomai. Ikel mai galit
ke, “Gamit pisi, matesasalor) han ginau, matelaboi

nategai. 15-16 Navanuan ebinbinal len nahon aGot
mabe? Sokad natideh topat vivile len niben

* 7:7: Isa 29.13 * 7:10: Exo0 20.12; Deu 5.16 * 7:10: Exo
21.17; Lev 20.9

navanuan tolaboi bigol bebinbinal nabor) natenan
tobis lan. Ao, evi nasa tovivile dan navanuan togol

saveveu.”}

17 Nabor) aYesu torir) naluvoh han bevi lohoim,
ahai susur san gail lous kitev namilen nasoruan
kata tomadhakele. 18 Ale ikel mai galit ke, “Gamit
am motsaloboi sahoti_a?  Matsalaboii ke natit
pisi vivile tobis len niben navanuan salaboi Bigol
bebinbinal a? 19 Husur nabor) tobis, sabis len nalon,
be evi lan natabar) ale evivile vi lan nalitavtav.”
(Nabory) tokamaienan, aYesu ikele ke nahanian pisi
iveveu.)

20 Beti aYesu ike, “Evi nasa tovivile len nalon
navanuan togol tosa, saveveu. 21 Husur natgalegai
logam len nalon navanuan: nanauan tosa, naitian
tosa, navanahan, nagolean han nematan, 22 naitian
tobur kotov nalahan, na-lagon-masuv-an han natite,
nagolean sasa gail, nagagorasan, navide naitian
tavtavor, noalon tovavenah, nasoruan tomadas
nahasan navanuan o tomadas nahasan aGot, na-
patpat-gai-mahat-an mai namelmelan. 23 Natgalen
pisi lotosa logam len nalon navanuan. Evi

natgalenan togol navanuan tobinbinal, saveveu.”

Nadalomian sepahavut sua savi Ju
(Mat 15.21-28)
24 AYesu ile mahat, erin) naut enan, evi lan naut
gail papadan) han naut a Tair. Ebis lohoim sua, be

emoatahun avan ideh Belaboii ke totoh ei. Be edadas
besusuan naut totoh lan.

I 7:15-16: Ikad natosian galevis ta sutuai tosuhud han naves egai
ke: 16 Avan ideh tokad nadarinan han Besasalor), tesasalor) maul!

25 Tkad napahatut sual ei, nanunun namargobut
tobis len anatvavin. Nabory nabareab enan
tosasalon) hani ke aYesu totoh, vaha-sua njai egom
hani, iteh bathurien. 26 Evi atobtaKris lotopasi

len naut a Fonisia a Siria. Eus aYesu han Behut
natomat dan anatvavin. 27 AYesu ikel maii ke,

“Anatugw gail lihanukub bai. Sanor han nabilav

kuv nabsta hinatugw gail han nabibar heni van
han nalipah gail.” 28 Alitenan isor vari ke, “Evoi
Nasub, be nalipah gail pipitev am lolaboi labihan
nasugbsta hilahutai.”§ 29 AYesu ikel maii ke,
“Bathut na-sor-vari-an sam tovoi, givan, natamat
erin anatvavim, igam dani tia.”

30 Alitenan etalmam vahim. Ale nabor tovi lo-
hoim san isabi ke, anatvavin topat madau len
namel, ale natomat tomakuv dani tia.

AYesu igol nabut sua imaur

31 AYesu erin naut gail papadar) han nabhiltivile
Tair, iyar tur len nabiltivile Siton mai naut
a Tekapolis van vebar Nabiltiwai Kalili.*™
32 Novanuan galevis losshar nabut sua van han
aYesu ale logiri han Berin navalan lan. 33 AYesu
esohar sabon hani vi tut kakereh dan naluvoh ale
esiriv han naparhuvalan galaru len nadarinan galaru.
AYesu epulai, ibar namean atenan 34 ale ekata vi
mahat vi lan namay, ekilob ale ikel mai nabut ke,
“Effata!” (namilen ke, “Sanav!”). 35 Vaha-sua pai

§ 7:28: NaJu gail lokis alat lasavi Ju han nalipah gail ale len naut
egai aYesu ike, “Ivoi han nabevi tarhat seju gail nai.” Ale apshavut
isor vari ke hum ma tokad na-vi-tarhate-an ideh am han bevi tarhat
san hani. 7:31: Naut a Tekapolis evi naut tokad navile
tosayavur lan.

nadarinan nabut galaru arosapav, namean emsalala,

isor imasil. 36 Ale aYesu ikel buni mai navanuan
gail el ke salikel ur nasa tovisi. Be naut kamas

tokaikai tasi maienan, lukelkel uri am. 37 Galit
lumarnmar vasa. Luke, “Igol ivoi han natit pisi
togole, ale igol alat lotodarin Bulol, losasalor) mai
nabut gail, igol lusor.”

8

AYesu evanan alaluman lotovi 4,000
(Mat 15.32-39)
1Len nabor sual am, ikad nabiltiluvoh lotogam
bonbon, ale lasakad natideh han labihani. AYesu
ekis ahai susur gail gam hani, ikel mai galit ke,
2 “Nalogw itanis naluvoh egai bathut lutah mai
ginau husur namaribor) totor tia ale 1asakad natideh

han labihani. 3 Nemal ihat galit tia. Nabesavat
galit van, dereh limatmatio? husur nametpisal,
ale galit galevis, napisal salit ebalav, lutoh a tut.”
4 Ahai susur san gail lusor vari ke, “Be naut egai

ebabesw, ipat sabon. Avan ideh elaboi bisab nabata
a be len naut egai tonor han bevanan alat eg?”
> AYesu eus galit ke, “Matukad natuhbata evis?”
Luke, “Emalevru.”

6 Beti aYesu ikel mai naluvoh ke lebatah len
tan. Ale itariv nabata tomalevru, ikel nasipaan,

ebur gail, ilav gail mai ahai susur san gail han
labepapehun gail van han naluvoh. Ale lugole.
7 Ikad natuhieh evis nai lotokade. Naborn aYesu
tokel nasipaan han gail, ikel mai ahai susur san
gail ke lepapehuni am. & Navanuan gail luhan
vohanukub. Ale ahai susur losagon nasughanian

topat, gol nahad emalevru lopul. 9 Ikad alalunian
lotovi 4,000 ei.

Naboy lotohan tonorn, aYesu esovat alaten
vahim. 10 Ale vaha-sua pai isah len nabot mai
ahai susur san gail ale lovi lan naut a Talmanuta.

NaFarisi gail lous taltal han namerikel sua

(Mat 16.1-4)

11 NaFarisi gail logam han aYesu ale lotubat
vitvituh maii. Lolagon ke tigol nasaban na lous

taltal ke tigol namerikel han namav.* 12 Naboy
tosasalor) han natenan, aYesu enud habat, ike,
“Naur ta damanai lous namerikel mabe? Nukel
nakitinan mai gamit ke, asike nugol namerikel

ideh han matberisi bor) ideh!”

13Naisah talmam len nabot, eriny naut enan, igam
tukot len nabiltiwai.

Nayis hiFarisi gail mai siHerot
(Mat 16.5-12)

14 Ahai susur gail nalolit ibonbor) han nabata.
Lasakad nahanian ideh len nabot, be natuhbata
sua nai. 15 Ale aYesu isor pusan mai galito, ike,
“Matelalagau hoan gamit gabag! Matekatkata gol
gamito dan nayis hiFarisi gail mai nayis hiHerot
Antipas.”

16 Nabor lotosssaloyy han natenan lotubat
vitvituh mai galit gabag husur lasekad nabata
ideh. 17 AYesu elaboi nanauan salit tia, na ike,

“Gamit moatuhol husur nabata matsakade hon
nasa? Mbotsalaboi sahoti, matsasasalor) laboii a?

* 8:11: Lunau ke aYesu edadas bigol namerikel begam len namav.
Ale labeusi hani, nabor) bedadas bigole, dereh lelaboi labekisi han
navanuan gagaras, hum ma lelaboi labikot hani sil nasaban.

Nakadumit egam Yonvon a? 18 Matukad namatamito
be matodadas matbekata a? Matukad nadarinamito,

be matodadas matbesasalor) a?* Matsanau tolmam
han 19 nabor notobur nabata hilat lotovi 5,000 a?
Matosayon nasughanian han nahad evis lotopul?”
Ale lusor vari ke, “Sapavur pisan eru.”

20 AYesu eus galit ke, “Ale nabor notobur nabata
tomalevru hilat lotovi 4,000, matosayon nasugha-
nian han nahad evis lotopul?” Ale lusor vari ke,

“Malevru.” )
21 Ale eus galit ke, “Be matsalaboi sahoti sal a?”

AYesu igol ametbesw sua ekata

22 Nabor) lotobar naut a Petsaita, navanuan gale-
vis losahar amethesw sua van han aYesu, ale loyir
aYesu han bibari han bBekata. 23 Ale aYesu etagau
navalan ametbesw, esahari vivile dan navile. Beti
epulai len namatan galaru, eriy) navalan galar lan
ale eusi ke, “Goris natideh niau a?”

24 Ametbesw ekoata talmam, ike, “Noris navanuan
lotohum nahai lotoyaryar.”

25 Beti aYesu erin) navalan galaru tatas len
namatan ametBesw. Nakataan etalmam ale eris
natit pisi lumasil. 26 AYesu esavati vahim, ike,

“Sagiyar tur len navile.”f

APita ikel kot aKristo
(Mat 16.13-20; Luk 9.18-21)

27 AYesu mai ahai susur gail loriy) naut a Kalili,
lovi lan navile gail lotodar vis naut a Sisarea Fil-
ippi. Len nayaran salit van, aYesu eus ahai susur

* g8 Jer5.21;Eze 12.2 T 8:26: Lennatosian galevis ta sutuai
ike, “Givahim, be len navile sagikel nasa tovisi han gaiug mai avan
ideh.”

san gail ke, “Navanuan gail luke ginau novi ase?”
28 Lusor vari ke, “Galevis luke gotovi aJon Baptais,
galevis am luke Elijah, galevis tile am luke ahai
kelkel ur sua ta sutuai.” 29 Beti eus galit ke, “Be
gamito, matunau ke ginau ase?” Ale aPita isor vari
ke, “Gaiug govi aKristo, aGot totabtabuh lan.”

30 Na aYesu ikai tas galit ke salikel natenan mai
avan ideh.

AYesu epahav utaut han namatan san
(Mat16.21-23; Luk 9.22)
31 Len nabor) enan aYesu etubat han Bevusan
ahaisusur san gail ke aNatun Navanuan timaslagon

tisa vasa len natit tisobur. Alat lotoil a mo han
navanuan gail, abiltihai tutumav gail mai ahai

pusan gail han nalo limasmatahuni. Timasmat ale
len namaribory bitor timasle mahat dan namatan.
32 Tkel parpar han natgalenan, ale aPita esahar
aYesu han bisor sebon maii, etubat sor lan husur
tokemaienan. 33 AYesu ipair, eris ahai susur san
gail, ale esivoh len aPita, ike, “Gevi tahw dan ginau
Setan! Nonauan sam gail lasapat len nasa aGot
tolanoni, lohusur nalayonian sinavanuan rjai.”

Na-husur-aYesu-an
(Mat 16.24-28; Luk 9.23-27)

34 Beti aYesu ekis naluvoh mai ahai susur san
gail gom hani. Ikel mai galit ke, “Avan ideh Belagon

ke Behusur ginau, timaske, ‘Aoa,” han nanauan
mai nalagonian san gabag, timasvus nahai balbal
san, tehusur ginau. 35 Husur avan ideh Belanon
ke DBetogau gat namauran san gabag, namauran
san dereh timasig. Be namauran san Bimasig
mos ginau mai na-kel-uri-an tovoi, dereh tikad

namauran Vi sutuai. 36 Navanuan bikad natit pisilen
navile a pan be namauran san vi sutuai bimasig,

imabe? Ikad nasa? 37 Sekad natideh. Navanuan
edadas Peviol hen natideh hen bBikad neamauran
enan vi sutuai tatas am. 38 Husur avan ideh
Bemamau len ginau mai nasoruan sagw len nahon

naur ta damay egai lasadar len aGot be lotopul
han nasaan, aNatun Navanuan dereh temamau len
atenan balai nabor) Begom mai anel siGot gail len
nayalyalan mai namanas seToman.”

1 Ale ikel mai galit ke, “Nukel nakitinan mai
gamit ke gamit galevis mattoil gegai, asike lumat
van vabar laberis nagomaian han natohan pipi-
habslan aGot, nadanan han.”

Namoanas Kitin siYesu
(Mat 17.1-13; Luk 9.28-36)

2Nomaribor) tomalevtes tonor aYesu esahar aPita,

aJemes mai aJon sabolito vi mahat len navehuh
sua tosahsah. Ale len naholito egom tile. 3 Nahon
enmial hum namityal, nahurabat san egom pahw
yesyes vabilbil. Epshapahw sahor avan ideh len

navile a pan tolaboi bigole.* 4 Ale aElijah mai
aMoses arovisi han galito. Aruhol mai aYesu.
> APita ikel mai aYesu ke, “Hai pusan, ivoi han
dattotoh gegai. Namteum han napasvalaval titor,
tesua esam, tesua siMoses, mai tesua siElijah.”
6 (APita ekoamaienan husur salsboi nasa bikele,

husur lomatahw habat.) 7 Ale nomavukasw ikabut
gol galito, nadoldol sua egoam len namavukasw toke,

* 9:3: 2Pit1.16-18

“Ategail bogai, aNatugw uluman notolamas buni.
Sasalor husuri!”

8 Losahovut, lokata garu, lasaris aMoses mai aEli-
jah am. Be loris aYesu nai totoh mai galit ei.

9 Naboy lotoput mariy dan navehuh, ikai tas
galit ke saliwal han nasa lotorisi mai avan ideh

vir aNatun Novanuan Bile mohat dan nematan.
10Imaienan lotagau gat nasa aYesu tokele len galit

gabag, beluhol dayir husur namilen nasoruan san
nabor) toke “Bile moahat dan namatan.”

11 Beti lous aYesu ke, “Ahai pusan gail han nalo
luke aElijah timasgoam a mio. Lokamaienan han
nasa?”* 12 AYesu isor var galit ke, “aElijah egom
a mo han bigol natit pisi Binor tatas. Bimaienan,
husur nasa natosian siGot ike aNatun Navanuan
timaslanon tisa vasa len natit tisobur ale navanuan
gail limasmatahuni?® 13 Be nukel mai gamit ke,
aElijah egom tia, ale lugol nasa suman lotolanoni

hani, hum njai natosian siGot tokel husuri.”*

AYesu igol natatai tokad natamat imaur
(Mat 17.14-21; Luk 9.37-43a)

14 Naboy lototalmam van han ahai susur san
gail, loris nabiltiluvoh lotodar vis galito mai
ahai pusan gail han nalo lotovit¢ituh mai galito.
15 Nabor naluvoh lotoris aYesu, lupar, ale lugam
van hani han labike, “Ivoi,” maii. 16 AYesu eus ahai
susur san gail ke, “Matovitvituh mai galit husur

* 911: Mal3.1,45 © 9:12: Isa53.3 . 9:13: Ahap tovi
kin mai asoan, nahasan aJesepel, arugol risi han arbigol aElijah
bimat (1Ki 19.2, 10). AHerot Antipas tovi ki) mai asoan, nahasan
aHerotias, arugol aJon Baptais tomat. Len naut egai nabor) aYesu
tosor husur aElijah, isor husur aJon Baptais.

nasa?” 17 Nehavut sua len naluvoh isor vari ke,
“Hai pusan, nosshar anatugw uluman gom han
gaiug. Ikad nanunun tosa sua togol anatugw tovi
nabut. 18 Nabor natomat enan totah gati, ekub
han anatugw len tan. Ale nabusun iyau, idesdes
batrivoriv, nahumatmat ibari. Nous ahai susur
sam gail hon lsbehut natemat be lodadasi.”

19 AYesu ikel mai galit ei ke, “Gamit ta damanai
matsakad nadalomian ideh! Nitoh mai gamit
tebalav mabe? Mitikad nadslomian nais? Sahar
natatai gomai.” 20 Ale losahari van han aYesu.
Be naboryy nanunun tosa enan toris aYesu, igol
nahumatmat ibar natatai, ekub han natatai len tan
gol italtalon, nabusun iyau. 21 AYesu eus ataman
natoatai ke, “Imaiegai nais tia?” Isor varike, “Etubat

len nabor) tovi tuhtatai nai. 22 Voha-sobsobur tia
natamat ekub hani len nahab o len nawai han Bigol

bimat. Gabelaboi gobigol natideh, gevi tarhat
sinamaru, nalom titanis ginamaru.” 23 AYesu isor

vari ke, “Imabe gotoke ‘Gabelaboi gabigole?” AGot

elaboi bigol natit pisi. Gebikad nadalomian, aGot
elaboi Bigol natideh nios gaiug.”

24 Vaha-sua njai atoman atuhtatai ikai ke, “Nukad
nadslomian, be gevi tarhat sagw len nadslomian
sagw tobuer!”

25 Nabor aYesu toris naluvoh lotogam gam hani,
esivoh len nanunun tosa, ikel maii ke, “Natamat
gotobut, gotodarin Bulol, nukele han gaiug ke,
gimakuv dani! Sagebis lan bor) ideh am!”

26 Ale natomat eis habat, ekub hon natatai hum
nahumatmat tobari, ale imakuv dani. Natatai
ehum nabirimat gol navanuan isobur ei luke, “Gai

imat!” 27 Be aYesu etagau navalan natatai, elivi vi
mahat, ale natatai eil sabon. . ' .

28 Nabor) aYesu tonor ei, evi lohoim ale ahai
susur san gail sabolito logam hani. Lousi ke,

“Imabe namtsalaboi namtbehut natomat enan?”
29 AYesu isor var galit ke, “Natomat tomaienan,

sokad natideh tolaboi Behuti, be na-sor-tuv-an
nai.”f
AYesu isor husur namatan san tatas
(Mat 17.22-23; Luk 9.43b-45)
30 Beti lorin naut enan, luyar tur len naut a

Kalili. AYesu ematahun avan ideh Belaboi naut
lototoh lan, 31 husur evusan ahai susur san gail.

Ikel mai galit ke, “Avan sua dereh teriry aNatun

Novanuan len navelan navanuan gail.t Ale dereh
ligol timat. Naboy bimat, dereh tile mahat len
namaribor) Bitor husur namatan san.” 32 Be galit
lasalaboi sahot namilen nasa tokele, ale lomatahw,
lomatahun labeusi hani.

Ase iyalyal sahor galit am?
(Mat 18.1-5; Luk 9.46-48)

33 Nabor aYesu mai ahai susur san gail lotobar
naut a Kapernaum, lobis lohoim sua. Ale aYesu
eus galit ke, “Matovitvituh husur nasa len nayaran
metpisal?” 34 Be naut ebut, bathut metpisal
lovitvituh gabag len galit ke ase len galito iyalyal
sahor galit pisi. 35 Ale aYesu ebatah, ekis ahai susur
lotovi 12 goam hani ale ikel mai galit ke, “Avan

T 9:29: Natosian galevis ta sutuai luke na-sor-tuv-an mai nahanan
ebuer nai. f 9:31: Len nasoruan ta Kris naut egai namilen hum
ma tovi: Dereh aGot teriry aNatun Navanuan len navalan navanuan
gail.

ideh bike beil a mo len nabunusian siGot, temadau,
timassunian naslev, teum salit pisi.” 36 Beti esahar
natuhtatai, igol eil rivuh len galito. Ale elugum
gati, ikel mai galit ke, 37 “Avan ideh tohaha¥ur han
natuhtatai sunian egaibitah maiilen nahasagw, gai
ehsha¥ur han ginau nabitah maii. Ale avan ideh

tohahatvur han ginau nebitah maii, be savi ginau
1)ai, ehahavur han atenan tosavat ginau.”

Avan ideh samatahun gidato evi tarhat sidato
(Luk 9.49-50)

38 Ale aJon ikel mai aYesu ke, “Hai pusan, nam-
toris avan sua tohut natamat gail len nahasarh, ale
namtukai tasi husur savi ginamit ideh.” 39 Ris
aYesutoke, “Samtikaitasi! Sokad avanideh tomad-
hagol namerikel tolaboi bikel natideh tosa husur

ginau. 40 Avan ideh samatahun gidato evi tarhat
sidato. 41 Nukel nakitinan mai gamit ke, avan ideh
bilav nabiliwai han nowai mai gamit len nahasagw
husur matovi seKristo, nokitin, aGot dereh tilav
nakonpurpuran mai avan enan.

Nasaharian han navanuan van han nasaan
(Mat 18.6-9; Luk 17.1-2)

42 “Ale atuhteatai tokad nadslomian len ginau
suman egai, avan ideh bigol biteh len nasaan, aGot

dereh tipansem avan enan sahor labitahatah han
nabiltivat len naholoan, ale labibar hani len tas.$
43-44 Ale navelarm bigol gebiteh len nasaan, gita
kotovi. Ivoi am han gabevi velmetw ale bis len
nomauran Vi sutuai, sehor gabikad navslarh beru

§ 9:42: Nabhiltivat enan emalas habat, natonki esulsul hani han
bebul dasdas nawit han Begam vi flaua.

ale vi lan nahab namatan, nahab topan vi sutuai.
45-46 Ale nariemi bigol gebipes habetw, teh len
nasaan, gita kotovi. Ivoi am han gabevi rimetw ale
bis len nomauran vi sutuai, sshor gabikad nariem
Beru ale vi lan nahab namatan. 47 Ale namatarn
bigol gabiteh len nasaan, gekis kuvi. Ivoi am han
namatarh besua bibesw ale gabebis len nomauran vi
sutuai, sahor gaEikad namoatarm beru ale aGot bibar
han gaiug len nahab nomatan. 48 Len naut enan
naul loto¥is navanuan, 1asamat bor) ideh, ale nahab
tohan navanuan samat bor) ideh.*

49 “Husur aGot dereh tivaditdit nshab len
navanuan Pisi hum datbidardar han natas len

nahanian.™ _ )
50 “Natas ivoi, be nabus han bimasig, bedube,

gigol nabus han tevi tas totas mabe?fT Len gamit
mitimashum natas, hen nabus hamit Bivoi, han
matbikad natarhat mai gamit gabag.”™

10
Nativosan
(Mat 19.1-12; Luk 16.18)

* 948 1sa6624  9:49: Len naut egai namilen hum ma
tomaiegai: aGot igol navanuan pisi lukad nabor) galevis lotodar len
namauran salito, nabor) gail lotogol navanuan gail lopanas hum nahab
togole. Nabor aGot togol tomaienan, isab alat lotovi esan Kitin, ale
nabor) galen lotodar) lugol navanuan san gail ludary) am lan. Be isabi
am alat lasavi esan. 'H 9:50: Len naut a Israel, lutoh a tut dan
nabitas gol natas salit savi wai, evi vat. Lotuh dadasi han bekakereh
ale bar hanilen nahanian han bigol nabus han hivoi. Nabor nahanian
bimanur, luhani, be navat a pan savi tas am ale lubar hani len

napisal. * 9:50: Mat 5.13; Luk 14.34-35

1Beti aYesu erin naut enan, evi lan naut a Jutea,
iyarlan tarhawisel Jortan. Naluvoh gaillogem hani,
ale husur navide san akis, evusan galito.

2 NaFarisi galevis logam hani, luke ligol tisab
len nasoruan san na lousi ke, “Len nalo, inor han

nauluman betivos han asoan a?” 3 AYesu eus
galit ke, “Len nalo, aMoses ekamabe mai gamito?”

4T, usor vari ke, “AMoses idani han naulunan bitos
gat nalobulat han nativosan ale savat nabareab
san vi tut dani.”™ 5 Ris aYesu tokel mai galit
ke, “AMoses itos nalo enan mos gamito bathut
nakadumit ihaihai. 6 Be len natubatan, nabor
aGot togol natit pisi, ‘igol navanuan, nauluman mai
napahaﬁut.’* 7 ‘Husur natenan, nauluman dereh
terin atoman mai anan han Beudud mai asoan,
8 ale aresua suman artovi niben navanuan tosua
nai”* Husur arsaru am, arosua nai. 2 Imagenan,
naududan aGot togole, navanuan satepapehuni.”

10 Nabory) lototalmam vi lohoim, ahai susur gail
lous aYesu husur nativosan. 11 Ale ikel mai galit
ke, “Avan ideh totivos han abareab san ale to-
lah mai napshavut ideh am, atenan igol naitian
tobur kotov nalahan. 12 Ale napshatut betivos han
nahavut san ale bilah mai naulumian ideh am,
alitenan igol naitian tobur kotov nalahan.”

AYesu mai atuhlahutai
(Mat 19.13-15; Luk 18.15-17)

13 Boy) tile am navanuan gail losahar atuhlahutai
van han aYesu han Berin navslan len galito. Be
ahai susur gail losivoh len atemalit mai analit
gail. 14 AYesu toris natenan, nalon ipanpar. Ikel

* 10:4: Deu241-4 © 10:6: Gen1.27,52  10:8: Gen2.24

mai ahai susur gail ke, “Mitidam han alahutai
legam han ginau, samtikai tas galito, husur nato-
han pipihabslan aGot evi silat lotosunian alategai.
15 Nukel nakitinan mai gamit ke, avan ideh asike
Behahavur han natohan pipihabslan aGot sunian
natuhtatai, imabe? Asike ikade bor ideh!”

16 Ale len na-lamas-buni-an san eriny navalan
golaru dar vis alahutai. Erirn naveslan galar len
galito, beti eus aGot han bivoi han galito.

Nauluman topul han natite
(Mat 19.16-30; Luk 18.18-30)

17 Naboy aYesu toriny naut enan, ivan. Len
nayaran san husur napisal, avan sua igam gom
hani, etapedur bathurien. Eus aYesu ke, “Hai
pusan gotovoi, nigol nasa han nabikad nemauran
vi sutuai?” 18 AYesu eusi ke, “Imabe gotokis
ginau ke notovoi? Avan ideh savoi, be aGot sabon
nai. 19 Gaiug golaboi nakelean gail lotodar) lotoke,
‘Sagigol avan ideh timat,* sagigol naitian tobur
kotov nalahan, sagevanah, sagelibor) len nakotan,
sagegoras avan ideh hon gobikad natideh esan,
geputsan atomarih mai anam len nanauan sam.’ ”*
20 Ale ikel mai aYesu ke, “Hai pusan, nugol nat-
galen pisi tia, tubat len nabor notovi natstai.”
21 AYesu ekata bunusi, elomas buni. Ale ikel maii
ke, “Gupar tetesua sal. Gia pur hen natit pisi
gotokade. Viol han navat han mai namasal gail han

* 10:19: Naboy toke Sagigol avan ideh timat namilen ke
sagigol avan ideh timat sil nalol panparn sani o nalayonian sani nai.

* 10:19: Exo0 20.12-16; Deu 5.16-20

gabikad nakonviolan aGot totagau gati nios gaiug
len nomav. Beti gegam husur ginau.”

22 Nabor) atenan tosasalor) han nasoruan enan,
nahon emaranrar). Elaygon isa, ivan husur topul han
natit tosobur.

23 Beti aYesu ekata garu, ikel mai ahai susur
san gail ke, “Idar) habat han avan topul han natite
Bebis len natohan pipihabalan aGot!” 24 Lupar

habat len nasoruan san. Be aYesu ikel tasi am
mai galito. Ike, “Anatugw notolomas bun gamito,

idafn habat han avan ideh bebis len natohan pipi-
habaslan aGot. 25Idarn habat han nakamel Bebis tur
len naburhunil sasod. Idar sahori am han navanuan
tokad natite bebis len natohan pipihabslan aGot.”

26 Nabor) tokamaienan, lupan habat am. Lusorsor
mai galit gabag ke, “Bimaienan, as tebislan? Sakad
avan ideh bikad nemauran vi sutuai!” 27 AYesu
ekata bunus galito, ike, “Len navanuan gail, galit
lodadas labigol natenan, avil aGot elaboi bigol natit
pisi.” 28 Beti aPita isor vari ke, “Geris, gina-
mit namtorin natit pisi han namttohusur gaiug.”
29 AYesu ike, “Nukel nakitinan mai gamit ke, avan
ideh toriy naim o avan gail o avavinen gail o atata
0 anana o anatun gail o natan mMos ginau mai na-
kel-uri-an tovoi, 30 dereh aGot teviol han natgale-
nan vaha 100 maii len nabor) eg ta damanai. Dereh
tikad naim gail, avan gail, avavinen gail, anan
gail, anatun gail, natan isobur mai alat labemadas
buni. Alelen nabor begoamailen nomav, dereh tikad

namauran visutuai. 31 Be navanuan isobur lototibau
gagai, lotoil a mo, dereh asike lovi natideh, levi

ut komas; ale isobur lasavi natideh gagai, lotovi ut
komas, dereh letibau, leil a nio.”

AYesu epahav utaut han namatan san tatas
(Mat 20.17-19; Luk 18.31-34)

32 Len nayaran salit len napisal vi Jerusalem,
aYesu inad il a mo. Ale ahai susur gail lupary lan,
ale alatlotohusurilomatahw. Ale aYesu esahar ahai
susur lotovi 12 vi tarhate. Etubat kel mai galit
han natit gail labevisi hani asike idareh. 33 Ike,
“Matesasaloy)! Datevi mahat vi Jerusalem. Len
naut enan avan sua dereh teriry) aNatun Navanuan
len navslan abiltihai tutumav mai ahai pusan gail

hoan nalo. Ale len nakotan salito dereh lisab sahoti
ke tipanis, timat. Ale dereh lerini len navalan

alat lasavi Ju. 34 Dereh lisor vilesi, levulaii, lebilas
habat hani ale ligol timat. Len namaribory bitor
husur namatan san, dereh tile mahat.”

Nausian siJemes mai ajon
(Mat 20.20-28)

35 Beti aJemes mai aJon, anatun aSepeti galaru,
arogom han aYesu. Aruke, “Hai pusan, natideh
namrbeusi han gaiug, namruke gigole mios gi-
namaru.” 36 Eus galaru ke, “Maruke nigol nasa
mos gamaru?” 37 Arusor vari ke, “Gidami han
ginamar tesua tebatah len namatu sani mai togon

tebatah len nemair sam nabor gabegom vi kin.”
38 Ale aYesu ikel mai galaru ke, “Gamaru marsalaboi

nasa martousi. Marolaboi marbemun len nabiliwai
han na-layon-isa-vasa-an nabemun lan a? Marolaboi

marbibaptais len nabaptaisan nabibaptais lan a?”f
39 Arusor vari ke, “Namrolaboi namrbigole.” Beti

aYesu ikel mai golaru ke, “Nabiliwai nabemun

T 10:38: Lennaut egai aYesu inau namatan san, be galar arsalaboii.

lan, dereh maremun lan. Nabaptaisan nabibaptais
lan, dereh miribaptais lan. 40 Be nabatahan len
namatu sagw o len namair sagw, savi len ginau han

nobikele. Ipat len aGot han bilav naut eruenan
mai galit gai toutaut han naut eruenan mos gal-
ito.”

41 Naborn ahai susur lotosanavur lotosasalorn han
natenan, nalolit epanas aJemes mai ajon. 42 Na
aYesu ekis galit gom honi, ikel mai galit ke,
“Matolaboii ke alat lotovat nahes han labeil a
mo han nametbos gail, lupatpat galit mahat len
nadanan lotokade taban navanuan salit gail. Ale
len nadaygan han na-il-a-mMo-an, navanuan totibau
salito, loil a Mo han navanuan salit gail. 43 Be
Somaienan len gamito. Gamit ideh toke tevi vanuan
totibau, gai timasgam vi vanuan na-vi-tarhate-an
samito, nalon tomadau hum tovi ut kamas njai. 44 Ale
gamit ideh toke teil a mio han gamito, gai tegam vi
slev samit pisi. 45 Tesuman rjai aNatun Navanuan.

Gai sagom han navanuan gail hon labevi tarhat san
hum galitlotovi ut kemas. Ao, egom hon Bevi tarhat
salito hum gai tovi ut kemas; egam han Beviol han
namauran san, egom han Bimat mos namakuvan han
navanuan tosobur dan napanismen sil nasaan salito.”

APartimeus tovi metbesw ekata
(Mat 20.29-34; Luk 18.35-43)

46 Beti aYesu mai ahai susur san gail lubar
naut a Jeriko. Ale nabor) lotorin nabiltivile enan,
nabiltiluvoh lohusur galito. AmetBesw, ebatah
len nagarhapisal. (Nahasan aPartimeus, namilen
ke anatun aTimeus. Atenan ernir navanuan gail
akis han navat.) 47 Naboy) tosasalor) hani ke aYesu

ta Nasaret togomai, etubat kai ke, “Yesu, anatun
siTevit, nalorh titayis ginau!” 48 Navanuan isobur
losivoh lan hon Bemadau. Be ikai habat am ke,
“Anatun siTevit, nalor titanis ginau!”

49 Nabory aYesu tosasalon hani, eil. Ike, “Kisi
gomail” Ale lokis amethesw ke, “Gehahavur! Gele
mahat! Ekis gaiug, gia van hani!” 350 Ametbesw
ebil kuv nahurabat naut susus san, ile mahat tutut,
ivan han aYesu. 51 AYesu eusi ke, “Golanon nasa
hon nabigole mios gaiug?” Ametbesw isor vari ke,
“Hai pusan, nuke nekata!” 52 Ale aYesu ikel maii
ke, “Givan! Nadalomian sanm igol gumaur.” Vaha-
sua I)ai ekata, ale ehusur aYesu husur napisal.

11

AYesu ebis len naut a Jerusalem
(Mat 21.1-11; Luk 19.28-40; Jon 12.12-19)

1 Nabory aYesu mai ahai susur san gail lotogem
popadar han naut a Jerusalem, papadar han navile
Petfas, mai a Petani, lubar Navehuh Oliv. Ale
aYesu esovat ahai susur san eru van. 2 Ikel mai
galar ke, “Marevi lan navile ea. Nabor) marbibari,
voha-sua1ai dereh marekataris natuhtonki uluman
totahatah ei, avan ideh sasah lan sal. Sah rubati
ale sohari gomai. 3 Avan ideh beus gamaru ke,
‘Mirimab hon natenan?’ Kel maii ke, ‘Nasub eusi
gag nai be asike idareh tesavat talmam hani.” ”

4 Ale golaru aruvan. Arusab natuhtoyki toil
metpisal totahatah len nabopita naim sua, ale
arusah rubati. 5 Nabor) artosah rubati, novanuan
galevis lotoil ei luke, “Natuhtoyki enan, marusah
rubati han nasa?” 6 Beti arusor var galit hum
aYesu tokel mai galaru, ale ludam han arbesahari

van. 7 Arosahar natuhtonki van han aYesu, arobir

hannahurabat salito len namadun ale aYesu ebatah
sapavuti. 8 Ale navanuan isobur luvolsan nahura-

bat salit gail husur napisal, navanuan tile gail ludas
pashahai lotobar lute marireu, lutaii, loriny gail
husur napisal. 9 Alat lotoyar a mio han aYesu mai
alat lotoyar a tahw lukai habat ke,
“Hosanna!
AGot ivoi han atenan togom
len nahasan Nasub!™
10 AGot tivoi han natohan togemai,
natohan pipihabalan atomadat aTevit.

Hosanna! Sal suh aGot len nemav a mahat buni!”
11 Beti aYesu ebis len naut a Jerusalem, ale evi

lan naim siGot. Ekata garu len natit pisi, be husur
namityal igam gole tia, erir) naut enan, esahar ahai
susur lotovi 12 vi Petani.

AYesu esivoh len nahai nafik
(Mat21.18-19)

12 Pelan han, dudulan, nabor lotorin naut a
Petani, aYesu imalkakat. 13 A tut sal eris nahai nafik
sua tokasan buni. Ale aYesu ivan han bisab navite
lan. Be nabor tobar nahai enan, sasab natideh lan,
be naluhai nai, husur savi nabor) han navit nafik
sal. 14 Beti aYesu ikel mai nahai enan ke, “Avan
ideh satihan navit gaiug boy ideh am!” Ale ahai
susur gail losasalor) hani.

AYesu ivahvahur naut siGot
(Mat 21.12-13; Luk 19.45-48; Jon 2.13-22)

15 Nabory) lotobar naut a Jerusalem, aYesu ebis

len naholavat todar vis naim siGot. Etubat hut
alat lotopur han natit gail mai alat lotovur natit

* 11:9: Psa118.25-26

gail ei. Ikovsan natev gail silat lotogagel han
navat mai nahai batbatah silat lotopur han natav

gail lotovi man namasav.* 16 Ale aYesu sadarh
han avan ideh topat natideh biyar tur len naut
siGot. 17 Beti epusan. Ikel mai galit ke, “Len
natosian siGot ike, ‘Naim sagw dereh lekisi han
naim na-sor-tuv-an sinaluvoh han navanuan naut
tiltile gail”* Be gamit matugol evi ‘naut susuah
sinavanuan vanvanah gail.” **

18 Nabor abiltihai tutumav gail mai ahai pusan

gail han nalo lotosasalor) han natenan, ludas pisal

han labigol aYesu Bimat. Lomatahw lan husur
naluvoh pisi lotopay len napusanan san.

19 Nabor naut togomgom, aYesu mai ahai susur
san gail lovivile dan nabiltivile.

Nohai nafik tonod
(Mat 21.20-22)

20 Len nadudulan luyar van, ot papadan len
noahai nafik aYesu tosor lan. Loris ke torod vabar
noharhate len tan.” 21 APita inau talmam han nasa
aYesu tokele, ale ike, “Hai pusan, geris, nahai
nafik gotosivoh lan inod.” 22 Na aYesu isor vari,
ikel mai galit ke, “Mitikad nadsalomian len aGot.
23 Nukel nakitinan mai gamit ke, avan ideh bikel
mainavehuh egai ke, ‘Gimakuv, bar han gaiug len
tas!” ale asike bikad na-lon-uri-an, be bedalomi ke
nasa tokele dereh tevisi, ale dereh timaienan nios
atenan. 24Imaienan, nukel mai gamit ke, natideh
mattousi len na-sor-tuv-an, dalomi ke matukade tia
ale dereh timaienan len gamito. 2526 Ale nabory

* 11:15: Notav ehum navimal topahapahw. * 11:17: 1sa56.7
*1117: Jer7.11 T 11:20: Mak 11.12-14

mattoil, mattosor tuv, natideh avan ideh togol tosa
han gamito, materubati dani, han aTemamito len
namav berubat nasaan samit am.”t

Nadanan han na-il-a-mo-an siYesu
(Mat 21.23-27; Luk 20.1-8)

27 Nabort) aYesu mai ahai susur gail lotobar naut
a Jerusalem tatas, aYesu iyaryar len naholavat to-
dar vis naim siGot. Ale abiltihai tutumav gail,
ahai pusan gail han nalo mai alat lotoil a mio han
navanuan gail logam hani. 28 Lous taltal hani ke,
“Gukad nadapan han na-il-a-mo-an tomabe han
gotogol natgalen pisi? Ase ilavi mai gaiug han
gabigol gail?”

29 AYesu isor var galit ke, “Neus natsua bai.
Matbisor vari, dereh nikel mai gamito han nadanan
na-il-a-nmo-an notokade han notogol natgalenan.
30 Kel mai ginau, na-il-a-mo-an aJon tokade han
tobaptais, egom len namav o0 egom len navanuan?

Mitikele!” _ _
31 Lusor kitevi len galit gabag, luke, “Datbike,

‘len namav,’ dereh tike, ‘bBimaienan, imabe
matsadalom aJon?’ 32 Be datbike, len navanuan,’

nasa tevisi?  Sadatikele.” Lokemaienan husur
lotomatahw len naluvoh husur_ len nabunusian
sinavanuan pisi, aJon evi ahai kelkel ur Kitin.

33 Na lusor var aYesu ke, “Namtsalaboii.” Beti

aYesu ikel mai galit ke, “Motbekomaienan, asike
nukel mai gamit han nadanan na-il-a-no-an no-

tokade han nabigol natgalenan.”

T 11:25-26: Natosian galevis ta sutuailosuhud han naves egai: 26
Be asike matberubati dani, aTomamit len namav asike erubat nasaan
samito. Mat 6.14-15.

12

Nabol pusan husur alat lotorentem nahol nakrep

(Mat 21.33-46; Luk 20.9-19) N

1 Beti aYesu etubat sor mai galito len nabol
pusan. Ikel mai galit ke, “Bor) sua avan sua
imabul nakrep len nahol. Eum han navod garu
lan. Ehir nabur han begom vi naut lotopal das-
das nakrep lan, ale eum han naut nakataan taban
nakrep a mohat. Beti idam han nahol van han
alat lotokatkata toban nahol han labirentem, ale
eri) naut enan itoh len nayaran sua.* 2 Naboy
nakrep papadar han Bimen, amahean nahol esavat
naslev san van han alat lotorentem nsahol han
labepapehun navit nakrep galevis tovi esan. 3 Avil
alat lotorentem nahol lutah gat naslev san, luvasi
ale losavati van, iyar sasalav tolmam. 4 Ale amahean
nahol esavat naslev tile van han galito. Be alat
lotorentem nahol luvasvas nakadun, lugolisa habat
hon naslev gol nahurun isa lan. 5 Ale amahean
nahol esavat naslev tile am van han galito, be lu-
paru buni. Amahean esavat isobur am, be luvas
galevis mai luparu bun galevis am. 6 Amahean
nahol sakad naslev ideh am han Besavati, be ikad
anatun tosua nai tolamas buni. Esavat makot
hani van han galito, ike, ‘Dereh leputsan anatugw

ulunian len nanauan salito.” 7 Be alat lotorentem
nahol lukel mai galit gabag ke, ‘Atea, dereh tikad

nahol egai nabory) amahean natan pimat. Datia
paru buni han datbikad natit pisi Bevi esan nabor)
atoman bimat.” 8 Na lutah gati, luparu buni, ale
lubar hani vivile dan nahol nakrep.”

* 12:1: Isa5.1-2

9 Ale aYesu ike, “Ale, amahean nahol nakrep
dereh tigol nasa? Dereh tegom vabun alat lo-
torentem nahol, beti tidam han navanuan tile gail
lirentem nahol nakrep. 10 Matsavurur nategai len
natosian siGot a? Ike,

“ ‘Novat navanuan na-um-im-an gail lotomatahuni,
gal egom vi vat sua nai Belaboi Bigol naim
Bihav mai binor.
11 Evi Nasub aGot togol natenan
ale nabor) dattorisi, datumarnmar len nasa to-

gole.’ ”*
12 Beti abiltivanuan han naju ludas pisal han

lobitah gat aYesu bathut lolaboii ke tokel nabol
pusan enan sil galito. Be lomatahw len naluvoh na
loriny aYesu, luvan.

Nausian husur nataks
(Mat 22.15-22; Luk 20.20-26)

13 Beti abiltivanuan han naJu lotodas pisal han

labitah gat aYesu, losavat naFarisi galevis mai gale-
vis len napati tovi tarhat siHerot van han aYesu
han labigol bisab len nasoruan san. 14 Logam han
aYesu ale lukel maii ke, “Hai pusan, namtolaboii
ke gotokitin. Navanuan Betibau o bevi naut komas
savi natideh len gaiug. Govusan napisal siGot len
nakitinan. Gikele, inor mau han datbetur nataks

van han aSisa? 15> Datevuri o asike datovuri?”
AYesu elaboi sahot nausian gagaras lotousi hani.

Ale ikel mai galit ke, “Imabe matous kitev ginau
hum matbigol nabisab len nasoruan sagw? Vusan
ginau han natenarius tovi nakoin han nataks.”

* 12:11: Psa118.22-23

16 Naboy lotolav nakoin gomai, eus galit ke,
“Nohon ase gagai? Nahasan ase ipat lan?” Luke,
“ASisa.” 17 Beti aYesu ikel mai galit ke, “Lav mai

a%sa nasa tovi seSisa ale lav mai aGot nasa tovi
s1Got.”
Nabor) lotosasalor) hani, lupar habat len na-sor-

vari-an san.
Nolahan mai na-le-mahat-an dan nomatan
(Mat 22.23-33; Luk 20.27-40)

18 Beti naSattiusi galevis lotokel ke na-le-mahat-
an dan namatan tobuer, logem han aYesu.™ Lousi
ke, 19 “Hai pusan, aMoses itos gat nategai nios
gidato ke, aulumian bimat, ale asoan bitoh anatun
bebuer, avan matmat tilah mai nabatunau enan
han bipas anatun avan tomat.* 20 Ale ikad alat-
mivan lotomalevru. Ahaiamoilah beimat, anatun
ebuer. 21 Avan tohusuri ilah mai nabatunau ale gai
am imat, anatun ebuer. Avalar tohusur galaru am
imaienan. 22 Alatmivan pisi lulah mai napahatvut

enan be lasokad anatulit ideh. Namakot alitenan
tu imat. 23 Ale len nabor) han na-le-mahat-an dan

namatan, alitenan dereh tevi asoan ase? Husur
galit lotomalevru pisi lulah maii.”*

24 AYesu isor var galit ke, “Matusab husur
matsalaboi natosian siGot, mai matsalaboi nadarnan
san. 25 Husur nabon alat lotomat lobile mahat,
asike lulah, avan ideh asike idam hon labilah. Be
dereh lesuman agel gail len namav. 26 Be mitinau

alat lotomat nabor) labile mohat. Matsavurury

* 12:18:  Uman 238 T 12:19:  Deu 2556 12:23:
Natosian galevis ta sutuai luke, Ale, nabor lobile mahat len naboy
han na-le-mahat-an dan namatan, alitenan dereh tevi asoan ase?

natosian len nalobulat siMoses tohusur noshai
topay a? AGot isor mai a Moses, ike, ‘Gagai ginau
novi aGot siApraham, aGot selsak, aGot siJakop.’
27 Gai savi aGot silat lotomat, be silat lotomaur.
Gamit matusab habat!”

Nakelean todan tosahor gail pisi
(Mat 22.34-40; Luk 10.25-28)

28 Ahai pusan sua han nalo tosasalor) han na-sor-
Balbal-an enan egoam han aYesu. Elaboi sahoti ke
na-sor-vari-an siYesu ivoi na eusi ke, “Len nake-
lean todar) gail aGot tokel mai gidato, ta be esahor
gail pisi?” 29 AYesu isor vari ke, “Nakelean egai
esohor gail pisi: ‘Israel matesasalony! Nasub aGot
sidato, Nasub esua sabon. 30 Gelamas bun Nasub
aGot sam len naloth kavkav, nanununi kavkav,
nanauan sam kavkav mai nadaran sam kavkav; len
gaiug kavkav.”* 31 Nakelean sual am ehusuri toke,
‘Gelamas bun navanuan totoh papadarny han gaiug
hum gotolamas bun gaiug gabag.’ Sakad nakelean
ideh todar sahor eru enan.”™ 32 Ahai pusan enan
han nalo ike, “Gai bolai Hai pusan! Gokitin nabor)

gotoke aGot tosua sebon ale sokad ideh am be

gai sebon nai.* 33 Datimaslomas buni len nalodat
kavkav, nalaboian sidat kavkav mai nadanan sidat
kavkav; len gidat kavkav. Ale datimaslamas bun
navanuan totoh papadar) han gidato hum dattolamas
bun gidat gabag. Ivoi han datbigol natgalenan

T 12:26: Exo 3.1-6. Len naut egai aYesu ikel mai galit ke,
aApraham, alsak mai aJakop lumaur mai aGot, lasamat. * 12:30:
Deu 6.4-5 * 12:31: Lev19.18 * 12:32: Deu4.35, 6.4;Isa 45.6

sohor naviolan ideh datbetutumav honi mai natit
pisi am datbeviol hani mai aGot.”™

34 Nabory) aYesu tosasalory han na-laboi-sahoti-an
len na-sor-vari-an sitenan, ikel maii ke, “Gaiug
gasatoh a tut dan natohan pipihabslan aGot.” Ale
len nabor enan van, sakad avan ideh tokad na-il-
Buri-an han beus nausian ideh hani am.

Napusanan husur aKristo
(Mat 22.41-46; Luk 20.41-44)

35 Naboy) aYesu topusan len naholavat todar vis
naim siGot, eus galit ei ke, “Imabe ahai pusan gail
han nalo luke aKristo, aGot totabtabuh lan, esua
len napasusan siTevit, anatun siTevit? 36 Husur len
aNunun aGot, aTevit ike,

“‘Nasub aGot ikel mai aMasta sagw ke,
“Gebatah taban ginau, len navalagw namatu
vir naberiry aenemi sam gail pipit nariemi
galaru
hon labevi ut kemas.” *
37 ATevit mau ekisi hoan ‘aMasta.” Imaienan, imabe
evi anatun siTevit?”

Nabiltiluvoh lohsha¥ur han lotosasslor) han

aYesu tokamaienan.

Naldlagauan husur ahai pusan gail han nalo
(Mat 23.1-36; Luk 20.45-47)

38 Ale len napusanan siYesu ike, “Matelalagau.
Ahai pusan gail hon nalo salemadas gamito.
Lolomas labesun nahurabat tobslav.  Lolamas
navanuan labike, ‘Ivoi’ mai galito len naut namaket.

39 Lolomas labebatah len nahai batbatah tovoi nai

* 12:33: Deu6.5;Lev19.18: Hos 6.6  12:36: Psa110.1

len naim nabonbonan. Ale lolamas labebatah
rivuh len nahanan gail. 40 Lulav kuv pis naim

mai nasugsugur sibatunau psha¥vut gail, be len
nagagorasan salito len nahon navanuan gail, lusor
tuv ebabalav. Alatenan dereh lipanis sahor alat
losomaienan.”

Naviolan sibatunau

(Luk21.1-4)

41 Nabor) aYesu tokemaienan tonor, ebatah
popadary han nabokis topat ei, navanuan gail

lotobubulah vat lan len naim siGot. Ekata bunus
navanuan gail naboy lotobubulah vat salito len

nabokis enan. Navanuan isobur lotopul han navat

lobulan isobur lan. 42 Be nabatunau namasal sua
egom rin natuhkoin eru artovi kopa. 43 Beti aYesu

ekis ahai susur san gail gom honi. Ike, “Nukel
nakitinan mai gamit ke, nabatunau namasal enan,
nabulahan san esahor galit pisi am lotobubulah vi
lan nabokis enan. 44 Husur galit loviol kinit navat
dan tosobur lotopul hani. Be alitenan, naut kamas
tovi masal, eviol han natit pisi san han Bimaur
lan.”

13

AYesu epahav utaut
(Mat 24.1-14; Luk 21.5-19)

1 Naboy aYesu torin) naholavat todar vis naim
siGot, ahai susur sua san ikel maii ke, “Geris! Hai
pusan geris nabiltivat galegai! Geris nabiltiim
gail!” 2 AYesu ikel maii ke, “Ivoi. Goris nabiltiim
galegai, be dereh gail pisi limasirsir, asike ikad
navat ideh Bepalah len navat ideh am.”

3 Ale aYesu evi lan Navehuh Oliv, ebatah, ekata
tukot van han naim siGot. APita, aJemes, ajJon,
aAdrulogom sor sabolit maii. 4 Lousi ke, “Gikel mai
ginamito. Natgalen gotokele, levisi nais? Dereh
tikad nasa bevusani ke natgalen pisi papadar lisar-
poh?”

5 AYesu isor var galito. Ike, “Matelalagau han
gamito. Avan ideh sategoras gamito. 6 Navanuan
tisobur dereh legoam len nahasagw, like, ‘Ginau
bogai, aKristo.” Ale dereh legaras navanuan ti-

sobur am. 7 Be matbesasalor) han nabalan mai na-

kel-uri-an han nabalan gail, sa-nalomit tetuhatuh.
Natgalenan limasvisi, be nabory namakot sagam
sal. 8 Naluvoh han navanuan naut sua dereh ligol
nabiltibalan mai naluvoh han navanuan naut tile,
ale navanuan sekiy gail dereh libal mai navanuan
sekiy tile gail. Dereh tikad nabiltidu gail husur
naut gail. Ale dereh nahanian teBuer len naut gail.
Natgalenan lohum natubatan han napspasan han
Nopasusan.

9 “Be matelalagau han gamito. Dereh likot
hon gamito len nakaunsel gail. Ale len naim
nabonbonan dereh lebilas habat han gamito. Ale
dereh mateil len nahon nagavna mai nakin gail
mos ginau han matbikel kot ginau len naholito.
10 A tahw han nabor namakot, navanuan sagw gail
dereh limaskel ur na-kel-uri-an tovoi mainaluvoh
han navanuan naut tiltile pisi. 11 Nabor) labitah
gat gamito, kot han gamito, samtinau masuv han
nasa matbikele. Len namityal enan mitikel nasa
aGot bikel mai gamit nai. Husur savi gamit

matbisor be aNunun aGot dereh tisor. 12 Navanuan

dereh teriy avan len navslan alat lotoil a nio han
Bimat, atata dereh timagen han anatun han Bimat,
ale alahutai dereh lile mahat, pair dan analito
mai atemalito han nakotan Berir) alatmisoan gail

lobimat. 13 Navanuan pisi dereh lematahun bun
gamito bathut nahasagw mattokade. Avil avan ideh

biday len ginau, bikad na-dan-buri-an van vabar
nagilen, dereh aGot tilav kuvi han bikad namauran
vi sutuai.

Natit tomadas naut tolo
(Mat 24.15-28; Luk 21.20-24)
14 “Nabor) matberis natit aGot tomatahun buni,
natit tosa masuv tomadas bun natit isobur, naboy)

moatberis toil len naut sanor han toil lan, (gaiug
gotovurur nategai gevuruy laboii), beti alat len

naut a Jutea, ligam tutut vi lan navehuh gail.*
15 Navanuan Bingavnav mahat len navurun naim,
timasgam tutut dan naim san, satevi pan han

bebis lohoim han bilav kuv natideh. 16 Ale
navanuan Bitoh marireu, satetalmam vahim han

bilavnahurabatideh. 17 Len nabor) enan namauran
dereh tidar vasa habat han apahat¥ut ideh totian o
tovahasus. 18 Be mitisor tu? ke natgalenan salevisi
len nahabati naut susus. 19 Husur len nabor) nat-
galen labevisi, na-lanon-isa-vasa-an maienan savisi
len natubatan han natit pisi aGot togole nabor)
toum han navile a pan van vabar nabor) ta damayai,
ale asike evisi tatas am bor ideh.* 20 Asike aGot
tagol na-lanon-isa-vasa-an taniidol len nabor) gale-
nan, navanuan pisi latamat. Avil aGot dereh tigol

* 13:14: Dan9.27,11.31,12.11  13:19: Dan1i2.1

na-layon-isa-vasa-an sinavanuan Pisi terniidol mos
alat, gai tolekis han galito, lotovi esan. 21 Beti avan
ideh bikel mai gamit ke, ‘Materis, aKristo bogail’ o
‘Gai saga!” samtedalomi. 22 Husur akristo gogaras
gail mai ahai kelkel ur goagoras gail dereh levisi.
Dereh ligol namerikel gail navanuan gail labipar
habat lan. Latalaboi latagaras navanuan gail aGot
tolekis han galito, dereh lstagole len namerikel
galenan. 23 Be gamit, matelalagau! Nukel natit pisi

mai gamit tia a tahw han labevisi.”

Nagaman siNatun Navanuan
(Mat 24.29-31; Luk 21.25-28)

24 AYesu isor am, ike, “Be nabor na-lagon-isa-
vasa-an han nabory galenan binoy), ‘dereh namityal
timotmot, mai nahabati asike eniial; 25 dereh
nameso gail lerus vi pan dan namav mai natit
gail lotokad nadaran len namav dereh lekurkur
habat.”™ 26 Beti dereh materis nagoman siNatun
Navanuan len namavukasw len nabiltidaran mai

nayalyalan.* 27 Dereh tesavat anel san gail vi lan
naut pisi len navile a pan kavkav han labitariv
Bonbon han alat aGot tolekis han galito han lotovi
esan.”

Nasoruan kata husur nahai nafik

(Mat 24.32-35; Luk 21.29-33)

28 “Tvoi han matbelaboi sahot natsua nahai nafik
Betvusani: Nabor napashat nafik somasmas am be

todumioh, matolaboii ke nahabati naut pudpud
egom popadarn. 29 Imagenan, nabor matberis

* 13:25: Hoan naves 24-25, ris Isa 13.10, 34.4; Eze 32.7; Jol 2.10
* 13:26: Dan7.13 * 13:27: Deu 30.4; Neh 1.9

nasarpohan han natgalen pisi notosor husuri,
dereh matelaboii ke, natalmaman siNatun Novanuan
satogomai, ehum gai toil bopita tia. 30 Nukel
nakitinan mai gamito, naur egai asike lumat vabar

natgalen pisi lebisarpoh. 31 Nemav mai navile a
pan dereh arimasig, be nasoruan sagw gail asike
lumasig bor ideh.

Nomaribon mai namityal, avan ideh salaboii
(Mat 24.36-44)
32 “Namaribor) enan o namityal enan, avan ideh
salaboii. Anel gail len namav mai aNatun aGot,

galitlasalaboii, avil aGot aTata, gai ssbon nai elaboii.
33 Matelalagau! Matehulahul! Husur matsalaboi na-
mityal enan ke pais. 34 Nagoaman siNatun Navanuan
imaiegai ke: Ikad avan sua toyar len nayaran sua.
Naboy) torin naim san, erir natit pisi mai naut san
len navalan naslev san gail. Ikel mai galit Visusua
nauman salit sabolito, ale ikel buni mai naslev
tokatkata kakol han nabopita ke timashulahul.
35 Imagenan, matehulahul! Husur matsalaboi na-
mityal amahean naim Betalmam, len naut madau,
len natubloh len mariug, namityal natoulunian

bekakaraiko olen nadudulan soniilan. 36 Amahean
naim Dbevisi vaha-sua 1ai, satisal gotopatmari.

37Nasa notokel mai navanuan pisi, nukel mai gamit
am ke, matehulahul!”

14

Luke litah gat aYesu
(Mat 26.1-5; Luk 22.1-2; Jon 11.45-53)

1 Ale naPasova mai Nohanan han nabata sokad
nayis lan aripat hois. Abiltihai tutumav mai ahai

pusan gail han nalo, ludas pisal han nagagarasan,

hon labitah gat aYesu hon labigol bimat. 2 Be luke,
“Sadatigole len nahanan han naPasova han asike

navanuan gail labeluvoh beti bal tavtavor madas
natit gail.”

Napahavut evahas aYesu a Petani
(Mat 26.6-13; Jon 12.1-8)

3 Len nabor) enan, aYesu itoh len naut a Petani
len naim seSimon tokad naleprosi a nio. AYesu
ipat han nagarin tarhatev. Ale napshavut sua
tolav nabotel lotoum honi han navat topshw,
egom hoan aYesu. Nabotel enan epul han naoil
pahpahas tosusau, navat han totibau, ale alitenan
ilapul nabunon nabotel, ebiri len nakadun aYesu.
4 Navanuan galevis ei nalolit ipaypar) ale lusor mai
galit gabag ke, “Ebir kamas han nahai pahas egai sil
nasa? > Tapur hani, tolav navat tasshor napurpuran

han nasihau tosua ale taviol heni mai namasal
gail.” Ale losivoh masuv len alitenan.

6 Ris aYesu toke, “Samtekomaien hani! Imabe
matomadasi!  Gai igol natit tokab han ginau.
7 Husur namasal gail lutoh akis mai gamito, ale

nabor matbelagoni matolaboi matbigol navoian
van han galito. Be ginau, asike nutoh tabtab
mai gamito.” 8 Len nasa tokade nai, alitegai igol
nasa tolaboi Bigole. EDir nahai pshas len nibegw
han beutaut hani vir natatavunan sagw. 9 Nukel
nakitinan mai gamit ke, len naut pisi len navile a
panlotokel na-kel-uri-an tovoilan, dereh linau gat
nasa alitegai togole ale lihol husuri.”

* 14:7: Deu15.11

Na-sor-utaut-an sejutas
(Mat 26.14-16; Luk 22.3-6)

10 Beti aJutas Iskariot, gai tosua len tosanavur
pisan toru, ivan han nabiltihai tutumav gail han
Beriny aYesu len navalalito. 11 Lohahavur han lo-
tosasalor) hani, ale lukel gati ke dereh leviol han
navat nasilva maii. Na aJutas idas pisal han Beriy
aYesu len navslalito.

AYesu than nahanan han NaPasova mai ahai susur
san gail
(Mat 26.17-25; Luk 22.7-14, 21-23; Jon 13.21-30)

12 Len nomaribory metakav han Nohanan han
nabata sokad nayis lan, evi nabor) han natutuma-
van han nasipsip NaPasova. Ale ahai susur san gail
lous aYesu ke, “Guke namtevi be han namtbeutaut
han nahanan han naPasova han gabihani?”

13 Ale aYesu esavat ahai susur san eru, ikel mai
galar ke, “Marevi lan nabiltivile, dereh marebubur
mai nauluman topat nabiliwai, ale marehusuri.
14 Naim ideh Dbebis lan, mirikel mai amahean
naim ke, ‘Ahai pusan eusi ke, “Naruni simetbos
gai be? Nuke nihan Nahanian han naPasova mai
ahai susur sagw gail ei.” ’ 15 Atenan dereh tevusan
gamaru han nabiltirum a mahat tokad natit pisi
dattolayoni. Mareutaut vir gidat ei.”

16 Alaruenan aruvan dani, arobis len nabiltivile,
ale arusab natit pisi hum aYesu tokel mai galaru.
Ale aroutaut han nahanan han naPasova.

17 Nabor) namityal tomasur aYesu mai ahai
susur lotovi 12 lubar naim enan. 18 Naboy lo-
topat tarhagarilito taban natev, luhan ale aYesu ike,
“Nukel nakitinan mai gamit ke, gamit sua tohan

mai ginau dereh teriy ginau len navalan aenemi
sagw gail.”*

19 Lolagon isa habat ale galit Visusua lousi ke,
“Ginamit ta be lai? Savi ginau a?”

20 Ale ikel mai galit ke, “Evi gamit sua mattovi
12. Gamit sua tohan katapol mai ginau len nasiloh.

21 ANatun Navanuan dereh timasmat hum lototos
husuri a mo, avil atenan Beriry aNatun Navanuan

len navelan aenemi san gail, namauran san tisa
vosa tibatbat! Dereh tipanis habat. Tavoi am han

atenan ke anan asike topasi!”™

Noahanian makot sSiNasub
(Mat 26.26-30; Luk 22.14-20; 1Kor 11.23-25)

22 Nabor lotohanhan sal, aYesu ilav nabata, ale
esipa lan, eburi, beti ilavi mai galito, ike, “Lavi;
nibegw bogai.”

23 Ale naboy tolav nabiliwai topul han nawain,
esipa hani. Ilavi mai galito, ale galit pisilomun lan.
24 Ale ikel mai galit ke, “Nada hagw bogai, aGot tota
gat na-kel-gati-an san lan mai navanuan san gail.
Nada eg hagw dereh tisel len namatan sagw nios

navanuan tosobur.™ 25 Nukel nakitinan mai gamit
ke, nowain egai, len natohan pipihabslan aGot,
nawain eg dereh tiveveu, ale gagai van asike no-
mun nawain egai van vabar nabo1) nabemuni mai
gamit ei.” 26 Betilokakai han nabe hon nalotuan ale
lovivile, lovi lan Navehuh Oliv.

AYesu epahav utaut han na-sor-matahuni-an sePita
(Mat 26.31-35; Luk 22.31-34; Jon 13.36-38)

* 14:18: Psa419  14:21: Psa22.2-19:Isa53  14:24: Exo
24.8; Jer 31.31-34

27 Ale aYesu ikel mai galit ke, “Gamit pisi dereh
mitigam dan ginau. Husur natosian siGot ike,
“‘Dereh nivabun navanuan nasipsip,

ale nasipsip gail ligam visusua.’

28 Be nabor) nabimat ale aGot bigol nabile mahat
dan namatan, dereh neil a nio han gamito vi lan
naut a Kalili.”

29 Be aPita ikel maii ke, “Naut komas galit pisi
labigam dan gaiug, asike nigole!”

30 AYesu isor vari ke, “Nukel nakitinan mai gaiug
ke, damanai, len nalenmariug egai, a tahw han
natoulunian Bekakaraiko veha-ru, dereh gikel voha-
tor hani ke gasalaboi ginau.”

31 Be aPita isor tovah ke, “Aoa! Sss! Naut
kamas nabimat mai gaiug, asike nukel ke nasalaboi
gaiug!” Ale galit pisi am lokamaienan.

AYesu isor tuv a Ketsemane
(Mat 26.36-46; Luk 22.39-46)
32 Len nayaran salito lubar naut nalilioliv,

nahasan naut enan Ketsemane. Ale aYesu ikel
mai ahai susur san gail ke, “Matebatah gegai, nia

sor tuv.” _ )
33Esohar aPita, aJemes mai aJon van ale nanauan

san etubat tuhatuh habat, nalonisa vasa. 34 Ale ikel
mai galit ke, “Nulolosa masuv! Ehum nalolosaan
sagw etagau gat nalogw van numat! Mititoh gegali,

mitilele!” )
35 Nabor) toyar van kakereh am, ipat len tan ale

isor tuv. AYesu eus napisal ideh han bimakuv dan
namityal han na-lagon-isa-vasa-an. 36 Ike, “Appa,
Ita, golaboi gabigol natit pisi. Lav kuv nabiliwai

* 14:27: Zec13.7

han na-lanon-isa-vasa-an egai dan ginau.” Wake
sagigol nasa notolanoni, gigol nasa gaiug gotolanoni
nai.”

37 Beti etelmam van han ahai susur lototor, isaly
lotopatmari. Ale ikel mai aPita ke, “Simon, gu-
patmari a? Gasalaboi gabilele len nahaua tosua na?

38 Matehulahul. Mitisor tuv han asike matbiteh len
nasaan totaltal ke matehusuri. Naut kemas nalomito
elagon Bigol nasa tonor, nibemit sadar), edadasi.”

39 Ale ivan vasor tuv tatas am. Na-sor-tuv-an san
epitov han tomadhakele. 40 Nabor) tosor tuv tonor

etalmam tatas, isaP lotopatmari husur namsatalit

inoVv masuv. Evanon galito, be 1asalaboi nasa labikel
maii.

41 Len natslmaman na-voha-tor-an siYesu, ikel
mai galit ke, “Matupat, maturjavrjav sal a? Napatan
tinony! Namityal egom tia. Mbateris, avan sua
dereh terin) aNatun Navanuan len navalan navanuan
nasaan gail ta bogai. 42 Mitile mahat, dativan.
Materis, atenan berir ginau len navslalito satogom
popadar).”

Lutah gat aYesu
(Mat 26.47-56; Luk 22.47-53; Jon 18.3-12)

43 Nabor) aYesu tosorsor sal, aJutas tosua len
tosanavur pisan toru, egomai. Itah mai naluvoh
lototagau nabu nabalan mai nabatw gail. Abiltihai
tutumav gail mai ahai pusan gail han nalo mai
alatlotoil a mo han naju gail losavat naluvoh enan.
44 Ale aJutas isor utaut han navusanian sua mai
galit a mo, ike, “Nabor) nabesuni natarhon atenan,
gai bolai. Tah gati. Soahari van, satigam yav.”

% .
14:36: Len nasoruan ta Aram, aAppa evi aTata.

45 Voha-sua njai aJutas ivan han aYesu, ike, “Ivoi Hai
pusan!” ale esum natarhon.
46 Ale logom han aYesu, lutah gati. 47 Be len

galitlototah mai aYesu, sua eliv kuv nabu nabalan
san, ebil hani van han naslev sebiltihai tutumav,
ita kotov nadarinan. 48 Beti aYesu ikel mai galit
ke, “Imabe matogam, lav nabu nabalan mai nabatw
gail gomai, hon matbitah gat ginau hum notovi
vanuan nabalan tobal mai alat lotoil a mo? 49 Len
namaribor) Pisi nutah mai gamito, nopusan len
naholavat todar vis naim siGot. Imabe matsatah
gat ginau ei? Avil timasmagenan han natosian
siGot bisarpoh.”™ 50 Beti ahai susur pisi san lorini,
lugam dani.

51Tkad nemantuhmar sua tohusur aYesu ei, torur
gol gai tia han nakaliko nalinen. Nabor) lototah gati,
52jgam bur malmal dan galito, rir) nakaliko san ipat
mai galito.

NoaSanhitrin lukot hon aYesu
(Mat 26.57-68; Luk 22.54-55, 63-71; Jon 18.13-

14, 19-24)

33 Beti naluvoh losshar aYesu van han naim
sebiltihai tutumav. Ale abiltihai tutumav gail mai
alat lotoil a o han najJu gail mai ahai pusan gail
han nalo lubonbon ei. 54 Be aPita ehusuri, iyar a
tut dani vabar tobis len naholavat todar vis naim
sepiltihai tutumav. Ale ebatah ei, etitileh mai alat
lotokatkata kakol han naim siGot.

55 Abiltihai tutumav gail mai naSanhitrin pisi
ludas kel-koti-an ideh toke aYesu tobur kotov nalo
hon bimat sile. Be lasasab ideh. 56 Navanuan
isobur loliblibory) husur aYesu be naSanhitrin isabi

* 14:49: Isa 53.7-12;Zec 13.7

ke nakelean salit gail lasapitov. >7 Galevis loil
vi mahat, lukel nalibliboyjan egai husur aYesu,
58 Juke, “Namtosasalor) han ategai toke, ‘Ginau
dereh nilapupul naim siGot egai navanuan lotoum
hani, ale dereh neum tatas han tile len namaribor)
titor, novanuan lotodadas labeum hani’ ”* 59 Be
nakelean salit gail am lasapitov.

60 Beti abiltihai tutumav ile mahat rivuh len
galito. Ikel mai aYesu ke, “Imabe gasakel natideh
hon gobetatas gole gaiug? Nasa lotokele ekitin a?”
61 Be aYesu sasor, sasor vari.

Ale abiltihai tutumav eusi ke, “Govi aKristo a?

Govi aNatun Atenan tonor han na-sal-suhi-an a?”
62 AYesu ike “Ginau bogai. Ale dereh materis

aNatun Novanuan bebotah len navalan namatu
siGot tovi aBiltidanan. Dereh materis begomai len
namavukasw han nomav.””

63 Beti abiltihai tutumav, nshon emakanun
tavtavor, itar nahurabat san han DBetusan
tomatahun nasoruan enan siYesu. Ike, “Imabe
datolanon navanuan ideh am han bikel kot nasaan
sitegai? 64 Gamit matosasalory han tosor madas
aGot! Gamit matunau mab hani?”

Galit pisi lusab sahoti ke tonor han bimasmat.*
65 Beti galevis lotubat vulai aYesu, lukabut gol
nahon, lotuhi, lukel maii ke, “Gepahav utaut!” Ale
alat lotokatkata kakol han naim siGot luvosi, lo-
tuhi.*

APita ike salaboi aYesu

(Mat 26.69-75; Luk 22.56-62; Jon 18.15-18, 25-
27)

* 14:58: Jon2.19 ¥ 14:62: Psa110.1;Dan7.13  14:64: Lev
2416  14:65: Isa50.6




Mak 14:66 Ixviii Mak 15:1

66 Len namityal enan, aPita itoh a pan sal len

naholavat todar vis naim. Ale natabarehreh sua
tovi slev sehiltihai tutumav iyar tukot. 67 Nabor

toris aPita totitileh, ekata bunus vahvahuri ale ike,
“Gaiug gutah mai aYesu ta Nasaret.”

68 Be aPita ike sakitin. Ike, “Nasalaboi nasa go-
tosor husuri! Nasalaboi sahoti.” Ale iyar van han
nametlakau. Beti natouluman ekakaraiko.

69 Nabor) alitenan tovi slev torisi ei, etubat kel
tasi am mai alat lotoil ei ke, “Ategai evi galit sua.”

70 Be aPita ikel totas hoani ke sakitin. =
Sadareh alat lotoil papadar lukel mai a Pita ke,

“Ekitin, gaiug govi galit sua, husur gaiug am govi
auleKalili.”

71 APita ikel tasi ke sakitin, ita gati ke nasa tikele
evi nakitinan. Ike, “Len nahasan aGot nokitin,
ginau nasalaboi atenan mattosor husuri. Asike
nabekitin, aGot tipansem ginau!”

72 Vaha-sua rjai natoulunian ekakaraiko tatas am.
Beti aPita inau telmam han nasa aYesu tokel maii
ke, “A tahw hon natoulunian bekakaraiko voha-ru,
dereh gikel vaha-tor hani ke gasalaboi ginau.” Ale
nalon aPita isa, itay.

15
AYesu len nakotan sePilate
(Mat 27.1-2, 11-14; Luk 23.1-5; Jon 18.28-38)
1Pelan han, dudulan soniilan, abiltihai tutumav
gail, alat lotoil a mio han naJu gail, mai ahai pusan
gail han nalo; naSanhitrin kavkav lubonbon han

labisor utaut. Lubanis gat aYesu, losahari van han

T 14:68: Natosian galevis ta sutuai lasake Beti natoulunian
ekakaraiko.

aPilate, lorini len navalan. 2 APilate eus aYesu ke,
“Gaiug govi Kiy seJu gail a?”

AYesu isor vari ke, “Gai bol gotokele.”

3 Abiltihai tutumav gail loil hirhir ke aYesu togol
natit isobur tosa. 4 Na aPilate eus tasi ke, “Asike
gusor var natgaleg a? Imabe? Gasasasalor han
natit tosobur lotosor tas gaiug hani a?”

5> Be aYesu sakel na-sor-vari-an ideh am, gol
aPilate ipay lan.

AYesu mai aParappas
(Mat 27.15-26; Luk 23.13-25; Jon 18.39-19.16)

6 Len Nahanan naPasova pisi, nagavna ikad navide
sua. Idami han avan totoh len naim babayis
bevivile husur nalsponian sinaluvoh. 7 Ikad
naulunian sua, nahasan aParappas lotobayisi len
naim babayis mai alat lotobal mai nagavmen, loto-
gol navanuan lotomat len nabalan mai alat aRom.
8 Naluvoh logam han aPilate, lousi han Behusur
navide san mos galito, han besua bevivile. 9Be aPi-
late eus galit ke, “Matuke nigol aKir) seJu tevivile
van han gamit a?”

10 Ekamaienan bathut elaboii ke abiltihai tutumav
gail lotorin aYesu len navalan husur lutabulol bu-
losi. 11 Be abiltihai tutumav lusorsor mai naluvoh
han labehusur nanauan salito, us aPilate han bigol
aParappas bevivile, savi aYesu. 12 Be Pilate isor
var galit tatas ke, “Bimagenan, matolanon ke nigol
nasa han ategai mattokisi han aKir seJu?”

13 Luvari, lukai ke, “Timat len nahai balbal!”

14 APilate eus naluvoh ke, “Sil nasa? Igol nasa
tosa?”

Be lukai habat van am ke, “Timat len nahai
balbal!”

15Na aPilate toke tetanov nalon naluvoh tevi pan,
erin aParappas evivile van han galito. Ike nasoltia
san gail lobilas habat han aYesu, beti eripi len

navealan nasoltia gail hon labipos gati len nahai
balbal.

Nasoltia lusor viles aYesu
(Mat 27.27-31; Jon 19.2-3)
16 Beti nasoltia gail losahar aYesu vabis len na-
holavat todar vis naim sisoltia gail, ale lokis pis

navashasoltia lubonbon. 17 Lukol nahurabat to-
bonbor len aYesu, ale lovisvis han nahau tokad

nasunite tohum nabulgagau, ale lorini len nakadun
aYesu hum nakraun sekir). 18 Lotubat kai van hani
ke, “Namtusal suh gaiug, Kir) seJu gail!”

19 Luvasi, Vvasi, vas nakadun han noshai, ale
lovulaii, ale lotayedur bathurien. 20 Nabor) lotosor
vilesi tonor), lukol nahurabat tobonbor dani, lukol
nahurabat san talmam lan. Beti losahari vivile han
labipos gati len nahai balbal.

AYesu len nahai balbal
(Mat 27.32-44; Luk 23.26-43; Jon 19.17-27)
21Tkad auleSairin sua, nahasan aSimon, ateman
alarmivan, aAleksada mai aRufus. Atenan egom
len namarireu lotodar vis nabiltivile, imadhavot.*
Ale nasoltia lukele han atenan ke tipat nahai bal-
bal siYesu, ale ipati. 22 Ale losahar aYesu van
vabar naut a Kolkota, namilen nahes enan Naut
han Nabalashukadhutomat. 23 Lulav nawain lotobul

* 15:21: Rom 16.13

han namar lan maii, be aYesu ematahuni.® 24 Beti
nasoltia lupos gati len nahai balbal. Lopapehun
nahurabat san, bar han navat han labisab ase
bilav nahurabat visusua.” 25 Namityal emalapat
dudulan nabor) lotogol totahatah len nahai balbal.
26 Lutos gat nasa lotokot han aYesu sile, ale loriy

na-kel-uri-an enan len nahai balbal a mahat han
nakadun, toke, “AKin seJu gail.” 27-28 Navanuan

vonvanah artogolgol nasanahan len navanuan, lupos
gat golaru arutahatah mai aYesu. Sual itahatah len
nahai balbal len namatu siYesu, togon len namair
san.f

29 Navanuan gail lotovot, lohalas aYesu, sor madas
nahasan. Loyit naholit van hani, luke, “Gaiug

golaboi gabigol naim siGot bimasirsir, ale um

talmam hani len namaribor) bitor a?™ 30 Bimagenan,
gilav kuv gaiug gabag dan namatan! Gimarir dan

nahai balbal!” _ o )
31Lennavide tomaienan, abiltihai tutumav gail,

alat lotoil a nio han navanuan gail mai ahai pusan
gail han nalo lusor viles aYesu mai galit gabag,
luke, “Gai ilav kuv navanuan tile gail be edadas
bilav kuv gai! 32 Ategai tonau ke gai aKristo,
aKirn selsrael, timarin dan nahai balbal ale dereh
datedslomi ke gai tovi kin.” Alaruenan artotahatah

* . -
15:23: Psa 69.21. Namoar evi nada han nahai sua. Nabon esusau
gol tovi nahai pahas, be ahai rerer irer han navanuan lan. Lobul hani

k
mai nawain han napanasan han na-pos-gati-an bevi pan. 15:24:
Psa22.18 T 15:27-28: Natosian galevis ta sutuai losuhud han

naves egai: 28 Len navide tomaienan, natosian siGot isarpoh toke,
“Dereh tipanis hum alat lotobur kotov nalo.” Luk 22.37; Isa 53.12.

* 15:29: Psa 22.7; Mak 14.58; Jon 2.19

toban aYesu, golar am arokamaienan, arusor isa
hani.

Nomatan siYesu
(Mat 27.45-56; Luk 23.44-49; Jon 19.28-30)

33 Len natublial, namargobut ikabut gol pis naut
kavkav van vabar namityal totor ut madau. 34 Ale
len namityal totor enan, aYesu ikai habat ke, “Eloi,
eloi, lema sapahtani!” namilen ke, “Got sagw, Got

sagw, gorin gabulan ginau sil nasa?”}
35 Naborn) navanuan galevis lotoil papaday ei lo-
tosasalor) hani, luke, “Sasalor), ekis aElijah.”

36 Avan sua igam, ilav nasponts$, igol epul han
nawain tokon, ale esii len nahai, esuhuni van han
aYesu han bemuni.* Ike, “Rini. Datebunusi bai ke,
aElijah dereh tegom lav kuvi vi pan o tebuer.”

37 Beti aYesu ikai habat, emasol, imat.

38 Len namityal enan pai, nakaliko matortor to-
tahatahlen naim siGot, tubat a mahat, ematar vabar
naut a pan, igol nahudhut eru.” 39 Nabor nasen-
turion toil papadar) len nahon aYesu toris ke tomat
maienan, ike, “Kitin, ategai evi aNatun aGot!”

40 Len naut enan ikad napahatvut galevis lotoil a
tut dan nahai balbal, lotokata ris nasa tovisi. Galit
galevis lovi aMeri ta Maktala; togon aMeri anan
atuhJemes mai ajoses; togon aSalome.* 41 Len
naut a Kalili alatenan lohushusur aYesu, lokatkata

} 15:34: Psa22.1. Lennaut egai aYesu isor len nasoruan ta Aram

tovi nasoruan san mai silat a Jutea. § 15:36: Nasponts evi
nakasbata natas. Evi natsua tomadmadau toyanyarn totov len naut

nasahau tovi pan len nalilivol. Ibary bur. * 15:36: Psa 69.21
* 15:38: Ex026.31-33  15:40: Psa38.11

toban. Napsahatut tosobur am lototah mai aYesu
len nayaran san vi Jerusalem, loil ei.

Notavunan siYesu
(Mat 27.57-61; Luk 23.50-56; Jon 19.38-42)

42 Nomariboryy enan evi Nabor han Nautautan,
ale len namityal enan naSappat papadar han
betubat. Nabory namityal papadany han bimasur
ut madau, 43 aJosef ta Arimatea egomai. AJosef evi
biltivanuan sua len naSanhitrin, itoh vir natohan
pipihabalan aGot, ale len na-il-Buri-an, ivan han
aPilate, eus niben aYesu. 44 APilate esahotvut han
aYesu tomat tia, na ekis nasenturion gomai, eusi
ke, “AYesu imat tia na?” 45 Nasenturion ike tomat
tia, ale aPilate idam han niben aYesu mai aJosef.
46 Na aJosef ipat kuv aYesu vi pan, ilav nakaliko
nalinen, erurn gol niben len nakaliko enan, ale
erin) aYesu len naburhuvat namatan lotota pupuli
tia. Beti erib han navat han Bipat gol naburhuvat

namatan. 47 Ale aMeri ta Maktala mai aMeri anan
aJoses arokata ris naut lotorin) niben aYesu topat

lan.
16

Na-le-mahat-an dan nomatan
(Mat 28.1-8; Luk 24.1-12; Jon 20.1-10)

I Nabor nasSappat tonoy, aMeri ta Maktala, aMeri
anan ajemes, mai aSalome lovur nahai pahas
hon lobevohas niben aYesu. 2 Len noamaribor
metaokav hon nawik,* dudulan somiilan, lovi lan
naburhuvat namatan, 3 ale lous galit gabag ke,

* o .
16:2: Len nasoruan ta Kris ike len namaribor) metokav han
nawik, gidato datokis namaribor) enan han nasade.

“Gidat datsenav. Ase terib han nabiltivat enan dan
naburhuvat nematan?” . _
4Be nabor lotokata van han nabiltivat enan, loris

ke, naut kamas tovi hiltivat, sapat gol nabur am,
ehum avan sua torib heni tia. 35 Ale naboy lo-
tobis len naburhuvat namatan, loris namantuhmar
sua tobatah len navalan nomatu, tosun nahurabat
topohapshw.f Lumanman habat lan, lomatahw.
6 Tke, “Samtematahw! Matudor) aYesu ta Nasaret
tomat len nahai balbal. Ile mahat tia! Satoh gegai.
Mbatekata ris naut lotorini topat lan. 7 Mitivan.
Mitikel mai ahai susur san gail mai aPita ke, ‘Eil
a mo han gamito vi Kalili. Dereh materisi ei, hum
tokel mai gamit tia.” ”*

8 Latpahavut galenan lotovivile, lupab,

lodadargabu, lugam dan nabur. Lasakel mai avan
ideh husur lotomatahw.

[Len natosian galevis ta sutuai, Mak 16: 9-20
ebuer]

AYesu evisi han aMeri ta Maktala

(Mat 28.9-10; Jon 20.11-18)

9 Nabor aYesu tole mahat dudulan soniilan len
namaribor) metakav han nawik, navanuan tovisi hani
metakav, aMeri ta Maktala. Evi aMeri enan, aYesu
tohut natomat tomalevru dani. 10 AMeri ivan, ikel
uri mai alat lototah mai aYesu, lotololosa, lototar).
11 Nabor lotosasalon) han aYesu tomaur talmam, ale
aMeri toke torisi, lasadelomi.

AYesu evisi han ahai susur eru
(Luk 24.13-15)

Jr 16:5: Nomantuhmar savi ilatatai be evi ulunmian nadam han tonor
han nalahan, be salah sal. 16:7: Mak 14.28

12 A tahw, aYesu evisi han ahai susur eru san
artoyar husur napisal dan naut a Jerusalem. Be
len nabory enan, ehum niben totile. 13 Alaruenan
arotalmam vi Jerusalem, lukel ur nasa tovisi mai
ahai susur lotosuh ei. Be lasadslom nasa galar am
artokele.

AYesu evisi han ahai susur tosanavur pisan tosua
(Mat 28.16-20; Luk 24.36-49; Jon 20.19-23;
Uman 1.6-8)
14 A tahw tatas am, nabor ahai susur tosanavur
pisan tosua lotohan, aYesu evisi han galito. Isor
len galito husur lotopar dslomian mai nakadulit to-

haihai husur lasadslom na-kel-uri-an silat lotorisi.
15 Beti ikel mai galito ke, “Matevi lan naut pisi

len navile a pan, mitikel ur na-kel-uri-an tovoi

mai navanuan gail pisi.f 16 Novanuan todalom na-
kel-uri-an tovoi, tobaptais, aGot dereh tilav kuvi
dan nasaan san. Avil navanuan sadslomi, aGot
dereh tisab sahoti ke timaspanis. 17 Ale namerikel
galegai dereh levisi mai alat lotokad nadslomian:
len nahasagw dereh lehut natemat gail, lisor len
nasoruan veveu gail. 18 Dereh lipat narat gail,

tagau han navslalito; labemun nabehi han namatan,
asike emadas galito. Dereh leriy navalalito len alat
lotomasah, ale limaur.”
AYesu evi mohat vi lan namav
(Luk 24.50-53; Uman 1.9-11)
19 Naboyy Nasub aYesu tokemaienan mai galit
tonor, aGot ilavi vi mahat vi lan namav, ale ebatah
tarhat len nomatu siGot. 20 Beti ahai susur gail

1 16:15: Naboy aYesu tokamaienan, savi nabor) tohan mai ahai
susur san gail, be len nabor tile am.

luvan, lukel ur na-kel-uri-an tovoi len naut pisi.
AGoteum mai galito, len namerikel gail igol imasil
ke nasoruan san ekitin.

